
La carta del apostol San Pablo a los
Romanos

Pablo escribe a la iglesia de Roma

1 As Pébloatan ba acu ayin carit uch cuihsuro.
AsanJesucristo acu cacumro. Sirat asan Jesucristo
chihtd ehcuquib yehn d&yjacro. Sirat ima chihta
ehcwayta acu asan imay cajacro.

2 Chiht4 ajat ehcuc ey Sirat imat récaji wac
bahjacro. Imat uw cuitar waquin wac bahjacro.
Uchicria ima chihtd ehcuquin quin chihta ey
carit cuitar cuihsu ayjacro. 3 Chihta ey cuitar
Sir ima waquij ojcor tewro. Sir waquij uw eyta
yehnyat Uchicria cara Davidat bomcarin cohna bic
sicara bin yehnjacro. 4 Carit ey cuitar wajacro,
wacj ey Ojcoran. Sir ima waquij quéneyro, wa-
jacro. Eya ajcan uran cuit étarwan Sir ima waquij
quéneyro. Eyra chinic cuar Sir Ajcan Cdmuran Eyat
sicor estaji yehn dayjacro. Eyta yehnjac étarwan
Sir ima waquijro. Is Cara Jesucristo eyan eyro.
> Jesucristoat as sehndc etar Sirat asan ima chihta
ehcuquib yehn ayjacro. Cajc istiy uwat cat, cajc is-
tiy uwat cat, bahndquinat Sir chihta rahcuayta acu,
Cacayta acu asan eyta yehn dyjacro. Bahndaquinat
ey tamo sihwayta acu asan eyta yehn Aayjacro.
6 “Bahnaquin” wacdyatra, ba ojcor cat wacaro. Ba
cat Jesucristo uwro. Sirat ba cat ima uw jaquin ac
cajacro.

7 Ajat ba acu ayin cuihsuro. Ba Roma pueblo
cuitar itquin acu ayin cuihsuro. Sirat ba sehnac

rehquit, ima uw jaquin acu ba cajacro. Sirat Tetat
cat Cara Jesucristoat cat ba sehnac etar ajat ba

cuitar conro. Ba obir yajcayta acu ba ohbac itayta
acu conro.

Pablo quiere visitar Roma

8 Ajat ba bahnaquin tamo sehwar Sir quin ay
wacaro: “Oquéy,” wacaro. Jesucristo chihta cut
ajat Sir quin “oquéy,” wacaro. Cajc bahndc cuitar
binat ba ojcor tewro. Baat Sir chihta cdjaquey
ojcor tewro. Baat Sir tamo ay sihwaquey ojcor
tewro. Eyta tewyat, asan ahniro. Sir quin “oquéy,”
wacaro. 9 Sir ub cahmar ba quin wacaro. Sir ajat
racar rehquir ey wacjat yajaquey uw quin ehcuro.
Ajat ey quin conyat ba cuitar tan chinti conro.
10 Ajat Sir quin etiti conro. Sir quin ba wahitay
ben acu chicaro. It bica rehquit Sirat as ba quin
dyayta acu chicaro. 11 Asan ba quin be racatro. Ba
quin bicayat as cuitar cham cudquira Sirat ba quin
urd wicataro. Etar ba quin be racatro. Ba uran cuit
rehcayta acu be racatro. 12 Ba quin bicayat, baat
cat, ajat cat Sir chihta cajac ojcor rahra rahra tan

wan tewataro. Ba cat as cat ohbac tewin acu be
racatro. . o
13R4binu, asan erar ba quin be racar chihtd baat

istayta acu ehcuro. As bucoyan, bticoyan ba quin
ben sehwac cuar ahajira bitach béjetro. Ba quin
etar ehcuro. Ajat ehcwayat judio bar binat Sir
tamo sihway yinjacro. Etar ba cahujinat cat Sir
tamo sihwayta acu ba quino be récatro. 14 Sirat
ey chihta ehcun wajacro. Bahnaquin quin ehcun
wajacro. Eyta cudcayat ajat griégoin quino cat,
griego cuw tewti bin quino cat, ura cuit bin quino
cat, urd conu bin quino cat ehcwata biro. 15 Eyta

chihtara ba Roma bin quino catum ajat chihta ey
ehcwa racatro.

Elpoder del evangelio

16 Jesucristo chihtd ajat uw cahmar rooti
ehcuro. Chihta eyan Sir imdy quéneyro. Biyinatan
chihtd ey cacayatan Sirat eyin bahnaquin
siwayqueyra. Judiointara, judio bar bintara, biyinat
cdcayatan, eyin siwayqueyra. 17 Ey chihtd cuitaran
isat uch itro. Bitara cudcayat Sirat uw cuitar
tayar bar chdactara, isat ey itro. Jesucristo chihta
im eya rahcuir yajcdyatan Sir owdr tan wan
chécaro. Sir carit uUchicri bi cuitar im eyta wac
bahjacro. “Biyinatan Sir chihtd caquir car tayar
bar waacdyatan, cuacur Sir im owar itayqueyra,”
wacaro. Eyta étara chihta eyan rooti ehcuro.

La culpa de la humanidad

18 Uwat Sir tamo sihwatiro. Sir tayar yajcaro.
Sir tayar yajquic rehquit, chihtd uni eyra istiti
rehcaro. Eyinat tayar yajquic rehquit Sir chihta
rahctiro. Cahujin quino cat rahcua aytiro. Eyta
Cudcayat Sir cuacur binat ey ques técuaro. Uw acu
ima turir car cuécuro. 19 Uch sthwawi: Récaji Sirat
iman bitaratara ehcu bahjaquinro. Eyta ehcujac

etar uwat Siran bitdratara caba istdtaro. 20 Récaram
cabar cuanir cuitar ah acat tas Sira bitaratara ey

istata rehjecro. Ub cuitar Sitra uchta ista bareyra.
Cuat cajcan, ican, rihan, bowaran, ruwan raban
bita chajactara ey istir car sihwataro. Sirat ey
bahnac chajac étarwan ajcan urdn cuitro. Siran
quéneyro, sihwataro. Sirat eyta chajac étara uwat
“Ajat istiti rehquit tayar yajacro,” bitach wacajatro.
“As ajc tayari batro,” bitdch wdcajatro. 21 Uwat

Sirat chdjaquey it cuar, Sir tamo sihwatiro. Ey
quino “oquéy, as obir yajacro,” watiro. Cuat imar
ur icar cuayar sihwajacro. Imar bow ca téjecro.
Ay séhwati rehjecro. 22 Eyinat imdr ojcor, “urdn
tahndc,” waquic cuar, cuayir rehjecro. 23 Sir
queney tamora, ydrajar ey tamora sihwati cuar,
sirir Orojoquey tamo sihway yinjacro. Uwir Orojoc
tamo, ruwdsiran wan Orojoc tamo, ruwan wan
Orojoc tamo, ricuman wan Orojoc tamo sihway yin-
jacro. “Sir quéneyro,” sthway yinjacro.

24Eyta chihtara Sirat eyin ria bdr eti téjecro. Eyin
quin “tayar yajti jawi,” waquic etchacro. “Rahra
rahra isar yajti jawi,” waquic etchacro. Imar ura
cut ay bar yajcayta acu eti téjecro. Uw imdar ura
cutrahra, rahraisar yajcayta acuria bar eti téjecro.
25 Uwat Sir chihtd uni ey tehmojocro. Tehmar
car chihta uni bar ey rahjacro. Cajcan teyan
chdjaquib tamo sihwatiro. Cuat cajc cutara, ica
cutar chajaquey tamoa sihwajacro. Cajcan teyan
chdjaquib ojcor etiti ay tewata bin cuar ey tamo
sihwatiro.

26 Eyta chihtara Sirat eyin quin “cahujin besir
yajtijawi,” waquic bar etchacro. Isaran tahnacre-
hquit wiwin serin owar questa camic bar tehmo-
jocro. Tehmar wiwin imar wiwin owdar questa
camay yinjacro. 27 Eta jaw serin wiwin owdar camic
cat bar tehmojocro. Tehmar sérinan imdr serin
Oowdr isar yajca racar isOy yinjacro. Isar yajca
racar rehcayat imdar serin owdr questa camay yin-
jacro. Eyta cudcayat eyta tayar yajcayat imar sibar
cat, urd cat bahnac ruhwujacro. Tayar yajac ques
ruhwujacro.

28 Uw éyinat Sir ajca bar chajac etar, Sirat rahra
cat eyin ajca bar chdjacro. Imar chihta cut ur ay
bér yajcayat siuti chdjacro. 29 Eyta chdacayat éyinat
uw besir yajquic cat etitiro. Bitara utara ura ay
bar yajquic cat etitiro. Cajcan oyan imar istiray
chaca racar isoOc cat etitiro. Cuayin urir sihwaro.
Es cat abay binro. Uw cat yauquinro. Tecuas cat
to binro. Cahujin cayar cat ydjquinro. Ura cat
ahsin binro. Uw cat rioquinro. 30 Cahujin cahm
icar sucuar cat téwquinro. Sir cat quehsi binro.
Eyinat carin quin ajcai bar cat téwquinro. Imaran
bahnaquin cuitar cat sthiwaro. Imaran bahnaquin
cuitar sihwar cat téwquinro. Imar chihta cuitar ur
ay bar yajquin cat sihwaquinro. Tetin abin cat ajca
bér béquinro. 31 Cuayir cat sihwaquinro. Urad bucdy
cat sihwaquinro. Imarat yajquin wajac éytara cat
yajti binro. Uw cat sehnac bar binro. Uw tamo cat
sihwati ruhwtquinro. 32 Biyinatan eyta yajcayatan,
Sirat sutdyqueyra. Sirat eyta sutin wac bahjacro.
Eyta wac bahjacan éyinat itro. Eyinat sutata it
cuaquir, im eyta etiti yajcaro. Acsar cat cahujinat
cat eyta yajcayat, caba yajc sihwaro.

2

Dios juzga conforme a la verdad

1Uwinu, ¢baat bitara rehquit cahujin cahm icar
tewqui? Baat bi tayar yajac ques tewic cuaquir,
behmarat cat im eyta yajcaro. Cahujin ojcor eyta
tewa rabar, behmar cahm icar chi tewro. 2 Eyta
yajca rabar tewictara is bahnaquinat ititan, Sirat
yarsa cuécwataro. Yarsa ruhwdtaro. 3 Baatan
cahujinat ur ay bar yajac cahmi icar tewic cuar,

baat cat im eyta ur ay bar yajcaro. ¢Eyta yajca
rabar Sirat ba cuécwajar sihwaqui? ¢Ba tanra eyta
sihwaqui? ¢Eyta sihwa rabar eyta yajqui? 4 Sirat
ba ac ay yajquic cuar, ¢baatrd eyta yajquic tamo
sihwatiqui? Baat Sir tayar yajac ques Sirat cuécuti
cuar ay yajcaro. Turti cuar obir yajcaro. Sirat
eyta yaj quic cuaquir, ¢baat acsar ur ay baran echi
ya] quin 51hwaqu1'? ¢Baat tanra eyta 31hwaqu1'? Sirat
récaji cuécuti rehcaro, ba ur ay bar yajquic etayta
acu. 5 Eyta cuar ba ura tehmétiro. Sir chihtd rahcti
yajca rabar acsar acsar ur ay baran echi yajcaro.
Eyta yajcayat Sir tec chicaro. Biyinatan it cuar acsar
ur ay bar yajcayatan, cuecuc cab cucayat, Sirat
éyinan cuit cuécwayqueyra. Cuecuc cab cucayat acat
Sir imat uw bahnaquin quin ur ay bar yajac ques
cuecun acu waquir chajacro.

6 Uwat bitara yajdctara, Sirat itro. Etar ay
yajactara, obir yajcayqueyra. Cuat ay bar yajactara,
Cuécwayqueyra. / Cahujinat sihwat, “Sirat asan
im owar cara yehn ayata” sihwaro. “Sirat asan
im owdr itay beyata” sihwaro. “Cuacur bur cut
suw cut asan itay beyata,” sihwaro. Uw eéyinat
ur ay yajca rabar eyta sihwaro. Biyinatan ur
ay yajca rabar eyta sihwayatan, Sir ima owar
cuacur itay beydyqueyra. 8 Cuatan cahujinat imdr
tdmoa sihwaro. Eyta sihwar étarwan Sir chihtd
yajti ruhwuro. Yajti cuat ur ay bar etiti yajcaro.
Biyinatan eyta yajcayat, Sirat eyin cuécwayqueyra.
Eyin ruhwdéyqueyra. 9 Biyinatan urd ay bar yajcayat,
eyin abay ruhwayqueyra. Abdy cuécwayqueyra.
Judioin cat, judio bar bin cat im eyta cuécwayqueyra.
10 Cuatdn biyinatan ur ay yajcdyatan, éyinan ohbac

itayqueyra. Sirat eyin im owdr carin yin ayayqueyra.
Eyin ajcd ji chacayqueyra. Judioin cat, judio bar bin
cat eyta chdcayqueyra. 11 Uchta sihwawi. Sirat ura
istanac cuitar judioin cat, judio bar bin cat im eyta
cuécuro. Obir yajquic cat urd istandc cuitar im eyta
obir yajcaro.

12 Cahujin quin bachan chihtdn ehcuti cudcayat,
Sir tayar yajcaro. Eyinat bachan chihtan istiti
rabar Sir tayar yajquic etar cab oc icar téyqueyra.
Cuatén biyin quinoan bachan chihtan ehcwayat,
cati cudcayatan, eyin cat cab oc icar téyqueyra.
Ehcuti tacat ehcujac tacat, cati cudcayat cab oc
icar téyqueyra. 13 Uch sihwawi. Bachan chihtén
cucaja cuitar rahcui tecut Sir ub cahmor ura ay
waadjatro. Cuatan Sir ub cahmor ay waanra, ey
chihtd caba yajcdyatan Sir ub cahmor ay wadtaro.
14 Eyta cudcayat judio bar bin tamo sthwawi. Eyin
quin bachan chihtan siwti yajacro. Eyta cuar isat
ititan, judio bar binat imar ura cut ur ay bar ya-
jquic itro. Bachan chihtan eyin quin siwti cuaquir
Moisesat yajdc eyta yajcaro. 15 Eyta yajc étarwan
imar urd cut bitar yajcata bintara ey itro. Ey ura
sihwat, imarat ur ay bar yajac tamo sihwat, Sir
tayatro. Imarat ur ay yajac tamo sihwat cat tayar
bar sihwaro. Eyinat imdr ura cutar itro. 16 Ajat
bahnaquin quin chihta uch ehcuro. Cabara tinyat
acat Jesucristo ajc cut Sirat uw urd istayqueyra.
Eyta istir uwat ura cut bitara sihwajactara bahnac
istdyqueyra. Eyta istir ur ay bar bin cab oc icar
téyqueyra.

Los judios y la ley de Moisés

17Ba cahujinat imdr ¢jcoran wacaro: “Asan judio
uwro,” wacaro. Ba eyta wdaqueyinat bachan chi-
htan abir cuit Sir sasa yinjac sihwaro. Cahujin
quino “asra Sir sasaro,” wacaro, baat cahujin
quino. 18 Ba eyta wdaqueyinat bachan chihtan
abjacro. Abjac rehquit, Sir chihtd caba yajquic
sihwaro. Biyan ay bartara, biyan aytara, yarsa istic
sihwaro. 19 Ba tan sihwat, uwa istiti bin quin baat
yarsa ehcuc sihwaro. Chihta sinti bin quin baatan
yarsa siwic sihwaro. 20 Sasd quin chihtd yarsa
ehcuc sihwaro. Cuayir yajquin quin ay yajc ayic
sihwaro. Baatan uw eyta siwic sihwaro. Bachan
chihtdn abir cuitar uran cuit rehquic sihwaro.
Bahnac caba yajquic sihwaro. Ba ura eyta sihwaro.
21Bajudio binat cahujin siwro. Eyta siwic cuaquir,
¢bitara rehquit behmat sintica? Uw quino “bes
yajti jawi” wacaro. Eyta waquic cuaquir, ¢bitar
rehquit bes yajca? 22 Bah judio binat uw quino
wacaro: “Cahujin wiya besir yajti jawi,” wacaro.
Eyta waquic cuaquir, ¢bitara rehquit uw wiya besir
yajca? Baatan sirir Orojoquey tamo, “restan abay”
sihwar quehsuro. Eyta sehwac cuaquir, ¢bitara
rehquit ey ohnor bes yajca? 23 Baat behmar oj-
cor wacaro: “Isat bachan chihtan caba cajacro,”
wacaro, behmar ojcor. Eyta cajac waquic cuaquir,
¢bitara rehquit ey yajti auca? Eyta yajti cudcayat
Sir ima ajca bdar bécaro. 24 Baat eyta yajc ojcor Sir
carit cuitar uchicri wac bahjacro: “Ba oquis judio
bar binat Sir ojcor ahsin tewro.” Sir carit cuitar
eyta wac bahjacro.

25 Ba judioin uma cuicaro. Umd cuiquir car
Moisés bachan chihtdn cacayatan, ayro. Cu-

atan bachan chihtan cati ruhwayat, uma cua-
yar cuicaro. Bah uma cuiti binan wanro. Bah
Sir sasd batro, bachan chihtan cati cudcayat.

26 Etarwan uma cuiti binatra Moisés bachan chi-
htén yajcdyatan, Sirat eym itit, uma cuijaquin uran

wanro. Sirat eyin itit, ima sasaro. Uma cuiti
cuar, umad cuijadquinan wanro. 27 Uma cuiti binat
bachan chihtan yajquic etar ba judioin cahm icar
tewataro. Baat bachan chihtan sinjac cuar baat
éytara yajtiro. Uma cuijac cuar éytara yajtiro. Eyta
yajti ques judio bar binat bah cahmi icar tewataro.
28 Judio quéneyin Uchtaro. Judio quéneyin ojcor
wacayat ojc ey ojcori watiro. Umad cuijac ojcori
watiro. 29 Cuatdn ur ojcor wacaro. Ura cutar
judio quéneyin rehcata binro. Biyinatan ur ay bar
yajquic eti técayatan, €yinan Sir sasa quéneyro. Imar
ura cuitar Sir ima tamo sihwayat, judio quéneyin
rehcataro. Cuatan chihtad cuihsujaquey abyat,
cabach batro. Biyin urd cutar judio quéneyin re-
hcayat, Sirat eyin ojcor ay tewdyqueyra. Uwat eyin
ojcor ay tewti tacat, Sirat ay tewayqueyra.

3

1 Eyta wacayat, uw tan sihwat, judioin ojcor
uch sihwata Oraro: “Sirat judioin acu cat judio bar
bin acu cat ayan owara yajacro,” sihwata Oraro.
“Judioin ac ayan cuitra yajtiro,” sthwata Graro, uw
tan sihwatra. “Uwat uma cuiquic tacat, Sir eyin
acura ayan cuitra yajtiro,” sihwata Oraro, uw tan
sihwatra. 2 Eyta sihwac cuar eyta cat batro. Uch
sihwawi. Sirat judioin ay obir yajacro. Sirat eyin
ac ayan cuit yajacro. Récaji ima chihtd eyin quin
ehcujacro. Tehmoti sthwayta acu ehcujacro. 3 Eyta

ehcujac cuar judio cahujinat ey chihta sihwati

wacajacro. Judio eyin ey chihtd wdcajac cuar,

Sitra tehmoti rehjecro. 4 Ajat ba quin uni wac-

aro. Sir imat wac bahjac ey tehmo bareyra. Uw

bahndaquinat sucuar tewic tacat, Siratra ura istandc
cuitar uni wacaro. Sir quin wajac Sir carit cuitar

Davidat uchta cuihsu bahjacro:

Bahndaquinat itit, bahat uni wacaro. Bahndaquinat
bah ura wabhititan, bah tayar batro, cuihsu
bahjacro, Sir ojcor.

5 Cahujin tan sihwat uchta sihwaro. Isat ur
ay bar yajcayat, uwat Sir tamo Siran ayan cuit
sthwaro. Siran ur ayan uw tahnac sthwata sthwaro.
Etarwan ur ay bar yajac ques Sirat cuécwajar bin
cuecuc sihwaro. Ajat uw tan sihwac ojcor wacaro.
6 Uwat eyta sihwa cuar, eyta cat batro. Sirat isat
tayar yajac ques cuécutira ydjcajatro. Cuécwajar
rehquir waquit, uw bahnaquin tayar yajac ques
cuécwajatro. 7 Cahujin tan sihwat, imarat sucuar
tewyat, uwat ititan, Siran ayan cuitro. Sirat sucuar
téwtiro. Eyta tewti rehquit ur ayan uwa cuitro.
Eyin tan sihwat imar chihta cuit uwat Sir tamo
ay sihwac etar imarat sucuar tewjac ques Sirat
Cuécwajar sihwaro. Eyta sihwa cuar €yinat cuayir
sihwaro. 8 Eyin tan sihwat, éyinat ur ay bar yajcata
binro. Eytair bareyra ur ay bar yajtieyra uwat Sir
tamo sihwati chacata sihwaro. Uw imar tan sihwar
eyta tewro. Cahujinat waquit, ajateyta wac bahjac
wacaro. Eyinat eyta waquic cuar, tewyat sinro.
Ajatrd éytara watiro. Eyta waquic ques, Sirat eyin
Cuécwayqueyra.

Todos somos culpables

9Siratjudioin aticar ima chihtd wijac étarwan Sir
ub cahmor ura ay waajacra, sihwati jawi. Sir tayar
batra, sihwati jawi. Ajat récaji ba quin wajacro.

Bahnaquin Sir tayar yajac, wajacro. Judioinat cat,

judio bar binat cat Sir tayar yajac wajacro. 10 Sir

carit cuitar ey ojcor wacaro:

Istiyati Sir ub cahmor ur ay bar yajti ita bareyra.
Ubistiri batro. 11 Ur ay yajquic cat Ubistiyati
sintiro. Bahndaquinat Sir chihtd yaj cun ba-
tro. 12Bahndquinat Sir chihtd yajti wacajacro.
Cuisistiyati ur ay yajti bahnaquinat Sir tayar
yajcaro. Istiyati ur ay yajtiro. Cuis istanati
ydjtiro. 13 Eyin téwqueyan chein soncuar
Sicara resta waar éytaan wanro. Eyin cuw
cutar uw cayar yajcaro. Eyinat téwqueyan
cumorodt cohryar éytaro. 14Eyinat ajc ahsin
tewro. Téwajar bin tewro. 15 Eyinat uwa
yauwa racatro. 16 Uw ruhwuro. Uw cuécuro.
Eyinat uw rioro. 17 Eyinan ohbac itajatro.
Tecuas yajquic bdhntiro. 18 Eyinan Sir ub
cahmor ayu batro. Sir ajca bar bécaro.

Sir carit cuitar eyta wac bahjacro. 19 Isat itit,
bachan chihtan judioin acu wac bahjacro. Moi-
sesat icur wac bahjacan, éyinat rahcuayta acu wac
bahjacro. Uw bahnaquin ajc sdcayta acu eyta
wac bahjacro. Cajc bahndc cutar uw bahnaquinat
imarat Sir tayar yajac ey istayta acu eyta wac
bahjacro. 20 Eyta chihtara bachan chihtan sinir car
uwat imar oquis tayar yajac istdyqueyra. Bachan
chihtan yajquir cuitara Sir ub cahmor tayari bar
wadjatro.

La salvacion es por medio de la fe

21 Uw bahnaquin ura eyta cudcayat chihta istiy
bar ehcujacro, Sir tayar bar chdcayta acu. Moi-
sesat bachan chihtan récaji ehcujacro. Cuatan Sir
tayar bar chaquic chihta ajquitro. Ajquir cuar,
Moisesat cat, Uchicri Sir chihta ehcuquinat cat im
ey ojcor cat ehcujacro. 22 Chihtan uchtaro: Jesu-
cristo chihta caquir car Sir ub cahmor tayar bar
waataro. Blyinatan “Jesucristoat as siwata,” sihwar
ey chihta cdcayatan, éyinan tayar bar chacayqueyra.
Judioin cat, judio bar bin cat imar owara tayar bar
chacayqueyra. 23 Owara binat Sir ub cahmor ur
ay bar rehjecro. Etarwan Sir owar itay béyajar
rehjéquinro. 24 Eyta béyajar tacat Sirat eyin racar
rehquit eyin acu tayar bar chdcaro. Sehndc re-
hquit eyta chdcaro. Jesucristoat éyinat ur ay bar
tayar yajac tunjac chihta cuitar Sirat sicor tayar
béar chdcaro. 25 Siratan Jesucristoan uwat tayar
yajac ques tunin acu chinin waquir chdjacro. Jesu-
cristo ab cuitar tunin waquir chéjacro. Etar uwat
Jesucristo chihtd cdcayat, Sir ub cahmor tayar
béar chdacaro. Sirat récaji uwat tayar yajac ques
cuécuti etchacro. Uwat tayar yajac Sirat itchacro.
It cuaquir istiti bin eyta cuécuti yajacro. Eyta
Cudcayat Sir imat caba yajac ehcun acu Jesucristo
uw cuitar tunin waquir chdjacro. Uw cuitar chinin
waquir chdjacro. 26 Cuat ah ricara Sirat ima urd
istandc cuitar yarsa yajcaro. Biyinat Jesucristo
chihtd cdcayat Sirat tayar bar chdcaro. Jesucristo
chihta cuitar tayar bar chdacata bi chdcaro.

27 Eyta cudcayat isat ijmdr ojcor, “ayan bah-
naquin cuitatro,” waquic etataro. Cahujin quin
eyta waquic etataro. Isat Sir ub cahmor ay waan

acura bachan chihtan yajquit cat caba yajcajatro.
Eyta cuar Jesucristo ajc rahcuir cuitar Sir ub cah-
mor ay waataro. Eyta bira isat ijjmar ojcor ayan
cuit tewic ey etataro. 28 Is bahndquinat ititan, uwat
bachan chihtan yajquir cuitar Sir ub cahmor ay
wadjatro. Cuat Jesucristo chihtd rahcuir cuitatrun
ur ay waacaro. Eyta bira isat ijmar ojcor ayan
cuit tewic etdtaro. 29 Chihtd cuayar bi sihwati
jawi. Sirat cajc uch cutar uw istir bini obir yajtiro.
Judioin istir bini obir yajtiro. Judio bar bin cat
obir yajcaro. 30 Sitra istanacro. Istirum batro.
Eyta cudcayat isat itit, judioin tacat, judio bar bin
tacat Sir imat bahnaquin obir yajcaro. Etarwan
biyinatan Jesucristo chihtd rdhcyatan, Sirat eyin
ititan, tayar batro. Judioin tacat, judio bar bin
tacat eyta rahcyatan, Sirat tayar bar chacaro. Eyta
Cudcayat is judioinat ijmar ojcor “ayan bahnaquin
cuitatro,” wacajatro. 31 Isat Jesucristo chihtd cajac
cuar bachan chihtan ajca bar yehw tétiro. Cuatan
Jesucristo chihta caquir cuitar isat waquit, bachan
chihtan caba ehcujacro.

4

Elejemplo de Abraham

1 Acsar uch sihwawi, Abraham tamo, is co-
htin tamo. Abraham eyat ima sibara sicar bin
acsar acsar isan ima bomcar cohna bahjacro.
2 Abrahamat ima chihtd cuitatra ur ay yajaquir
waquit, ima ura cutra Sir ub cahmar tayar bar
chdjaquir waquit, im ojcor “as ayan bahnaquin
cuitatro,” wacata binro. Eyta cuara Sir ub cah-
motra eyta bitadch wacajatro. Etarwan tayar bar

chdjaquey, ima ura cuitari chdtiro. 3 Sir carit uchicri
wac bahjdac cuitar Abraham ojcor wacaro.

Abrahamat Sir chihtd uni quen rahjacro. Eyta
rahjac etar Sirat ey ititan, tayar batro.

4Uch cat sthwawi. Uwat canar ruoyat ray tunro.
Ray eyan racari witiro. Canar yajquic tayar tunro.
Eytaan wan uw ima ura cuitatra Sirat yajc ayquey
caba yajcatair waquit, Sirat eyin tunata binro. Eyta
yajcatair waquit, Sirat wiqueyan racari witi rehcata
binro. Tayar etar wicata binro, ey yajcatair waquit.
> Eyta cuar biyinat imdr urd cuitatra Sirat yajc
ayquey caba yajti cuaquir, Sir chihta rahcyat Sirat
eyin acu tayar bar chacaro. Sir ima chihta bahnac
yajti cuaquir, Sirat sehndc rehquit ima ub cahmar
éyinan tayar bar chdcaro. Imar tan sihwat, Sirat
siwata sihwac etar tayar bar chdcaro. 6 Uchicri
Israelin cara Davidat cat ey ojcor tewjacro. Uwat
ima ura cuitar bachan chihtan yajti tacat, ey
chihtd yajti cuaquir Sirat tayar bar chdcaro, wa-
cayat, ey ojcor tewjacro, Davidat. Uw eyan ohbac
waquin ac Davidat uchta cuihsu bahjacro:

7 Biyat tayar yajacan Sirat sicor tayar bdr
chdcayatan, ey uwan Ohbacro. Biyat tayar
yajacan Sirat tayar bar jacayatan, eyan
Ohbacro. 8 Bi quinoan Sirat “bahra tayar
batro,” wacayatan eyan ahniro.

9 Davidat judioin umd cuijac bin istir ojcori
watiro. Acsar uma cuiti bin ojcor cat judio bar
bin ojcor cat wacaro. Isat waquit, Abrahamat Sir
chihtd rahjdac etar Sirat tayar bar chdjacro. 10 Anto
uma cuiti cudcayat, tayar bar chéjacro. Etar ey
yahncut uma cuijacro. Umad cuijac étari Sir ub

cahmar tayar bar chdtiro. 11 Sirat Abraham quin
uma cuic ayjacro. Abrahamat, Sir chihtd cajac
ehcun acu Sirat ey quin uma cuic ayjacro. Cajac
etar Sirat tayar bar chajac ehcin acu uma eyta
cuic ayjacro. Anto uma cuiti cuat, Sir chihta cacayat
Sir ub cahmar tayar bar chdjacro. Etarwan uwa
uma cuiti cuaquir, Sir chihta cacayatan, Sirat tayar
bar chdacaro. Sirat ima chihtd rahcuiquin acu uma
cuiti bin tacat, uma cuijac bin tacat, judio bar bin
tacat, judioin tacat, Abrahaman eyin ac tetir cohtir
chaquin ac eyta yajacro. 12 Abrahama tetir cohtir
uma cuiti bin istir acui batro. Uma cuijac bin acu
cat cohtaro. Uma cuiquir cat Sir chihtd rahcuiquin

acu cat cohtaro. Abrahamat Sir chihtd rahcuir
ria caquir eyta, biyinatan Sir chihta eyta cacayatan,

eyin dcuan cohtaro.

La promesa es cumplida por medio de la fe

13 Sirat Abraham quin ey bdmcarin quin cajc
wiquin wac bahjacro. Eyta cuar Abrahamat
bachan chihtan yajac étari wiquin watiro. Abra-
hamat Sirat wajaquey uni séhwajac etar wiquin
wac bahjacro. Abrahamat eyta séhwajac etar
Sirat im ub cahmar tayar bar chdjacro. 14 Uch
sthwawi. Siratan récaji cajcan racar wiquin wa-
jacro. Eyta chihtara bachan chihtan yajquic
tehmar cajc wiquir waquit, Sirat racar wiquin icur
acul wacajar binro. Uwat Sirat wajaquey bitani
uni sihwajar binro, eyta yajquic tehmar wiquir
waquit. 15 Cuatdn bachan chihtdn sinic cuar, ey
bach auyata, cuit cuécwayqueyra. Eyta cuar bach
bar cuacayat, bi auwajatro.

16 Etarwan Sirat tewjaquey tamo uni quen
sihwac etar Sirat racar wicayqueyra. Imat wiquin
wac bahjacan racar wicayqueyra. Sirat Abraham
bomcarin bahnaquin acu eyta tehmoti wiquin
wac bahjacro. Biyinat bachan chihtdn cuitar Sir
chihta uni sihwayatan, eyin acu cat wiquin wac
bahjacro. Acsar cat biyinat Abrahamat Sir chi-
hta uni sehwar eyta sihwayatan, eyin acu cat
wiquin wac bahjacro. Biyinatan eyta Sir chihta
uni sihwayatan eyin dacuan, is bahnaquin &cuan

Abrahaman cohtard. 17 Sirat carit cuitar Abraham
ojcor wajacro: “Bahan ajat uw ajquir bin acu,

ajquir bin acu, uw bahnaquin acu cohta chajacro.”

Etar Sir ub cahmar Abraham is cohtaro. Sir tamo
Abrahamat séhwajacro. Siratan sacajaqum sicor

estaji yin ayquibro. Eyat ictr bi bar sicara bin icur
bi yajcaro.

18 Sirat Abraham quin récaji wajacro: “Ba bom-
car cuacur aba sar ub ric eyta chaquinro,” wa-
jacro. Abrahamat itit, iman werjayan tahnac
chinro. Etar sasa cOhnajar séhwajacro. Eyta cuar
Sirat wajaquey tamo uni séhwajacro. “Iman uw
ajquir bin acu, ajquir bin acu, uw bahnaquin
acu Sir chihta cuitar cohta chdcata,” séhwajacro,
Abrahamat. 19 Abrahamat sasd cohn cat ima
sibara ititan, chéinan wanro. Bara ciencuano. Ima
wiya Saraat cat sasa cohn cat chaucan tahnacro.
Eyta cuar, Sir chihtd tamo uni quen séhwajacro.
20 “Sirat wac bahjacan, eyat wdcatiro. Sirat as
cayar yajtiro,” séhwajacro. Cuatan Sir tamora cuit
seéhwajacro. Sehwa rabar Sir ojcor ay tewjacro.
“Sirat uni tewic” séhwajacro. 21 “Sir imat yajquin
wac bahjacan Sirat caba yajcata,” séhwajacro.

Chiht istiy séhwati im ey ojcor séhwajacro. 22 Eyat
Sir tamo eyta séhwayat, Sir tayar yajac tayar bar
chdjacro.

23 “Tayar bar” wacayat, ey istir bin cuitari
waquin ac cuihsutiro. 24Sirat ey cuitar chi, is cuitar
chi waquin acu eyta cuihsujacro. Is tac icar bin
biyinatan Sir chihta tamo uni quen sihwayat eyin
cuitar cat wacayqueyra. Sir im eyat is Cara Jesu-
cristoan sdcajaquin tac icara bin sicor yehn ayjacro.
25 Jesucristoan isat tayar yajac tunin ac yaujacro.
Etar isan Sir ub cahmor tayar bar chaquin acu
sicor estaji yehnjacro.

S

Elresultado de ser aceptados como justos

1Tsat Sir chihtd rahcyat isan tayar bar chajacro.
Eyta chajac etar Sir jor ténajacro. Jesucristo chihta
cuitar ohbac ténajacro. 2 Jesucristo chihta isat
rahjac etar isat tayar yajac tayar bar chdjacro. Eyta
chécayat ey chihtd cuitar is ohbacitro. Ahra ohbac
Cudcayat, yahncutra Sirat is quin ima jor carin yin
dyayqueyra. Eyta yinic acor isan ahni itro. 3 Acsar
cat is ruhwuyat isan ahni itro. Isat ititan, uwat is
ruhwuyat isat Sir chihtd wacati itin ac cuit sinro.
4 Etar wdcati ityat, Sirat is ititan, urd tehmotiro. Is
ura tehmoti rehquit isan ey jor beyin acor itro.
> Etar isat ititan, eyat is cayar yajti uni beyayqueyra.
Sirat ima Ajcan Cadmuran Ey is ur icar wicaro. Eyta
Wicayat, eyat is siwro. Eyta siwyat, isat ititan,
Sirat is sehnacan cuitro. Etarwan is cayar yajti
beyayqueyra.

6 Récajian ijmar chihtd cuitar isat tayar yajac
bitdch tinajar rehjecro. Ijmar urd cut bitach
tunajatro. Eyta cuaquir caba cucayat, Jesucristoat
isat tayar yajac tunin chinjacro. Isat Sir tamo
sihwati cuar is cuitar tayar tunin chinjacro. 7 Uch
sihwawi: Ur istan bin ser istiyat siwin yehnyat,
cahujinat siuquib yauwin ahnwata Oraro. Eyta ahn-
wayat ur istan bin siuti waca teta Oraro. Cuatan uw
ur ay binra siwin acu cahujinat wdcati siwata Oraro.
Siuquib ima yauwata tacat, ur ay bi eyra siwata
Oraro. 8 Cuatdn isan ur ay bdr tacat Jesucristoat is
siwin acu ima chihtd cuitar chinjacro. Etarwan
Sirat is sehnacan toro.

9 Jesucristoat isat tayar yajac tunin acu chin-
jacro. Eyta yajac etar isat itit, ey chihta cuitar
Sirat cuecuc cahmar is siwayqueyra. 10Isa Sira ac
quehsi bin cuar, Sir wacjat sicor tena ayjacro. Eya
chinir cuitar is quin iwo ayjacro. Etarwan sicor
yehnjac rehquit is bar siwayqueyra. 11 Eyta cudcayat
isan Jesucristo chihtd cuitar Sir ac ahni rehcaro.
Jesucristo is quin iwo ayir cat ahni rehcaro.

Adany Cristo

12 Eyta cudcayat uch sihwawi: cajc uch cu-
tar récaji cuis istir biyat tayar yajacro. Adanat
tayar yajacro. Eyat tayar yajac rehquit yarjacro.
Etar ey yarir eyta bahnaquinan im eyta sacaro.
Bahndquinat ur ay bar yajac rehquit sdcaro. 13 Anto
Moisesat bachan chihtdn ehcuti cuat echi, uwat
ur ay bdar yajacro. Cuat uwat ititan, bachan
chihtan bar cudcayat, bi auquir bareyra, bi quesi
cuécwajatro. 14 Bi ques cuécwajar cuar, bahnaquin
sdcajacro. Adan itchac cab acat cuar Moisés itchac



Romanos 5:15 Xix Romanos 5:19

cab acat tas, biyin yinjactara bahnaquin sécajacro.
Adanat Sir imat wajdc ria cati ruhwujac rehquit
yarjacro. Eyta cuar cahujinat tayar ajquir bi yajdc
cuar, ey ques Sdcajacro.

Addn chihta cuitar bahnaquin tayar ji chaquir
eyta, Jesucristo yehnata bi chihta cuitar cat uw
bahnaquin tayar bar chdcata chdjacro. 15 Cuat
Adanat tayar yajaquey cat ajquitro. Yahncut
bi Jesucristoat yajaquey cat ajquitro. Adan is-
tir biyat tayar yajac etar rican to bin sacajacro.
Cuat Jesucristoat yajquic eyrun Adanat yajaquey
cuitro. Ey istir biyat rican to binat tayar yajac
sicor tayar bar chdjacro. Sirat uw sehndac re-
hquit eyta chdjacro. 16 Sirat uw acu yajquey cat
ajquitro. Cuis istan biyat tayar yajaquey cat
ajquitro. Tayaran icar istan yajcayat ques, Sirat uw
bahnaquin sac ayjacro. Cuat tayar bucoy bucoy ya-
jquic cuaquir, Sirat ima chihtd wijacro. Ey chihtd
cuitar sicor tayar bar chajacro. 17 Récaji ser istan
biyat tayar yajacro. Adanat tayar yajacro. Eyta
tayar yajac etar uw bahnaquin sacaro. Eyta cuar
Sirat yajquiqueyra Adanat yajaquey cuitro. Sirat
biyin sehndac etar racar obir yajcayat, éyinan ser
istan ey chihta cuitar, Jesucristo chihtd cuitar Sir
jor cuacur itayqueyra. Eyinat tayar yajac tayar bar
chdacayatan, Sir jor itayqueyra.

18 Tayaranicaristdn Adanat yajcayat, bahnaquin
ur ay bar rehjecro. Ur ay bar rehcayat bahnaquin
sdcatawaquir chdjacro. Cuatan chihtd ay biyanicar
istan Jesucristoat yajac cuitar uw bahnaquin tayar
bar chacataro. Eyta chacayat cuacur Sir jor itataro.
19 Ser istdn bi Adanat Sir ria cati ruhwujéc etar

bahndquinan ura ay bar rehjecro. Im eyta cat ser
istan bi Jesucristoat Sir chihta caba yajac etar, rican
to binan tayar bar chacayqueyra.

20 Addn chihta cuitar bahnaquin tayar ji waa-
cayat, itchareht ydjcajareht bachan chihtan wijacro.
Uw imarat ura ay bar yajac chihta cuit istayta acu
wijacro. Ey chihta cuitar uwat imarat tayar yajac
chihtd cuit itro. Etar uwat imarat tayar yajac cuit
ityat, Sirat cat eyin sehnacan cuit rehquit tayaran
caban tunjacro. 21 Récaji tdyarat uwa sdcata rehje-

cro. Cuatan ahra Sirat uw sehnacan cuit rehcaro.
Eyta sehnac rehquit uw cuitar tayar bar chaquir

cat, ohbac etiti it dyayqueyra. Is Cara Jesucristo
chihtd cuitar eyta it dyayqueyra. Etarwan Sirat uw
sehnacan cuit rehjecro.

6

Muertos respecto al pecado pero vivos en Cristo

1 Sirat uw sehnacan cuitro. Sehnacan cuit
etar cahujinat sihwata Oraro, “Isat tayar acsar ac-

sar yajcayat, Sirat is sehnacan acsar umas cuit
chécayqueyra,” sihwata oraro. “Eyta bira Sirat is
sehnacan acsar acsar umads cuit chacayta acu ur
ay bar sinjac acsar etiti yajcataro,” sihwata Oraro.
Cahujin tan sihwat éytaro. 2 Eyta sihwac cuar eyta
cat batro. Isat urd ay bar yajcata sihwac cuar
isan sacajaquinan wanro. Sdcajaquinat ur ay bar
yajquic etir eyta is catum éytaan wan chdacataro.
Eyta bira isat ura ay bar yajquic etdtaro. 3 Baat
sinjac ey bucoy sihwawi. Biyin Jesucristo ajc cut
rih sar siwyatan ey owdraro. Jesucristo chinjac
eyta is cat chinjacan wanro. 4 Ey chinir ruhcuir
eytais cat éytaan wanro, ey ajc cut rih sar siwyatra.

Jesucristo chein ruhcuir, sicor estajiyehnjacro. Sir
ima Tet ima ura cuit bi cuitar ey yehn ayjacro. Je-
sucristo sicor yehnar eyta is catum sicor yinjacan
wanro, ura ay yajquin acu. Eyta bira isat ur ay bar
yajquic etataro.

5> Jesucristo chinir eyta is cat sdcajaquinan wanro.
Eyurdn wan rehquin acu sacajaquinan wanro. Eyta
Cudcayat, ey uran wan rehquit, is cat sicor estaji
yindtaro. Ey yehnar eyta is cat sicor eyta yinataro.
6 Uch sihwawi. Isat récaji ur ay bdr yajca racar
rehquic sicor bar etchacro. Jesucristo carucui icar
quejéc etar isat ur ay bar yajca racar rehquic
etchacro. Isatur aybaryajtiacu, ay baryajcaracar
isoti acu eyta chinjacro. 7 Biyin sdcayatan, éyinatan
acsar ur ay bar yajca bareyra. Eyta cudcayat is cat
sdcajacan wan chaquin acu, ur ay bar yajti acu,
Jesucristo chinjacro.

8 Isat sihwat, Jesucristo chinir eyta isan eyta
sdcajaquinan wan rehquit, isan Jesucristo uran
wan chdcayqueyra. 9 Etar uch cat sihwawi. Jesu-
cristo chinir sicor estaji yehnjacro. Eya bucoyra
yarajatro. Bucoyra chinajatro. Yarti estaji itayqueyra.
10 Jesucristo chinjac ojcor wacayat, ey chinjac re-
hquit, isat tayar yajac bahnac tunjacro. Icar istan
caba tunjacro. Etar ahra sicor yehnar Sir jor estaji
itro. 11 Eyta cudcayat baan uchta chawi. Baat ur ay
bar yajc cun rehcayat, baan sacajaquin eyta chawi.
Ur ay bar yajti acu eyta chawi. Cuatan Sir tamo
sihwan acu estaji bin ur eyta chawi, Jesucristo

chihtd cuitar urdn bowan cuit chawi. ]
12 Ba sibar uchta anto yarti cuat, ba ur ay bar

yajca racar rehcaro. Cuatan ur ay bar yajca racar
rehc cuar bachuwi. 13Ba ur ay bar yajca racar awi

rehc tacat, ura ay bar yajquic sinti jawi. Cuat ba
ura Sir icar chawi. Sirat ba sacajaquinir cuat sicor
estaji it ayjacro. Eyta cudcayat Sir chihta yajquin
acu ba ura ey icar chawi. Ba ajc chi sibar chi ey
at icar wiwi, ur ay yajquic sinin acu. 14 Ba bachan
chihtd cuitar ititiro. Cuat Sirat ba racar rehcayat,
ur ay yajcayqueyra. Baat ur ay bar yajca racar rehti
acwaquir chajacro. Eyta bira ur ay bar yajquic sinti
jawi.

No hay que seguir pecando

15 Eyta wacayat, cahujinat sihwat, isat ur ay
bar yajcayat bitarach batro. Bachan chihtan bar
Wacajacro, sihwaro. Sirat is racar obir yajac chi-
hta cuitar itro. Eyta bira isat ur ay bar yajcayat
bitarach batro. Cahujin tanra eyta sihwaro. Eyta
sihwac ey urd bar binat sihwar eyta sihwaro.
16 Uch sihwawi. Ba bi chihtd cuitar itictara, eyan
ba cayibro. Ba ac patronro. Baat ur ay bar ya-
jquictara, Satands ba cayibro. Ba patronro. Eyta
yajquic rehquit bar sacayqueyra. Cuat Sir chihta
cuitar itictara, tayar bar rehcayqueyra. 17 Récaji ba
acu Satanas cayib rehjéc tacat, ahra Sir chihta bar
cdjacro. Caquir urd istdn cuitar yajcay yinjacro.
18 Ba ac Satanas cayib rehjéc tacat, bar siujacro.
Siuyat ur ay yajca racar isOc rehquit eyta yajcay
ocuajacro. Eyta cudcayat, ajat Sir quin “oquéy”
wacaro. 19 Baat orac rahcuayta acu ajat ba quin
tewro. Eytair bareyra baat rahcuajar draro. Baat
récaji it cuaquir ur ay bar bachuti yajacro. Eyta
yajquir car Sir tayar acsar bucoy bucoy yajacro.
Cuatan ahra ur istan cuitar ur ay yajquic sinwi.
Siran ba acu cayib chaquin acu eyta sinwi.

20 Récaji ur ay bar icar ityat, behmar tanra ur ay
yajc cun bdr rehjecro. 21 Ba ur ay bdr ityat ictur
acul batro. Ahra eyta yajac tamo sihwar baan
uw cahmar ehuran abayro. Ur ay bar yajquic
tdyarat sdcataro. 22 Cuatdn Satands at icar bin ba
bar siujacro. Siuyat baat ur ay bar yajquic etchacro.

Etir Sir chihtd cuitar itro. Sir chihtd cuitar itic
etar Sirat imay chdcaro. Ey chihtd cuitar ur ay

yajcaro. Etar semar ey jor cuacuritay beydyqueyra.
23 Isat ur ay bar yajquic tehmdr sdcayqueyra. Cuat
Sirat is sehnac rehquit, tayara chiti ima jor cuacur
bur cut suw cut itay beyayqueyra. Cara Jesu-
cristoat isat tayar yajaquey tunjac etar, cuacur itay
beyayqueyra.

7

Un ejemplo tomado del matrimonio

1 Rabinu, ba cohtin chihtd sinjaquin quin uch
wacaro. Uch sihwawi. Uwan cohtin chihta cuitar
itictara, éyinat sihwat, imdar sacac ocso tas ey chi-
htd cuitara itata binro. Cuat isat ititan, saca
waaneyra acsar ey chihtd cuitar ititiro. 2 Baat
sinin acu ajat uch waquinro. Serat wiya yehwyat
ra jor itataro, cohtin chihtd cuitar. Cuat ra ey
chinyatra, sera istiy jor chaca rdcartara bitarach
batro. 3 Ra anto chinti cudcayat, sera istiy jor
chdcajar binro. Cuat ser istiy jor chacyeyra, wiw
ey ojcor “isarib,” wacdtaro. “Eyta ydjcajar bin
yajcaro,” wacataro. Cuat ra chinyat, ser istiy jor
chdacayatra, cohtin chihtd ruhwtiro. 4 Eytaan wan
baat bachan chihtan yajcata sihwac cuar, baan
sdcajaquinan wanro. Jesucristo sibdr chinir cuitar
ba cat ey jor sdcajaquinan wanro. Bachan chihtan

acsar yajquin acuan Sdcajaquinan wanro. Baan
Jesucristo acu chiwa yinin acu bachan chihtan
yajquin acura sdcajaquinan wanro. Chein tac icar
bin estaji yehnjaquey chiwa yinin acu sacajaquinan
wanro. Isat Sir acu caba yajquin acu ey chiwa
rehcdataro. 5 Récaji isat bitara ttara ur ay bar yajca
racartara eyta yajca rabar itchacro. Eyta ita rabar
bachan chihtdn yajcayat owar, ur ay bar yajca
rdcaran cuit rehjecro. Etar tayaran cuit yajacro,
ijmar chihta cuitar. Eyta tayar yajac rehquit bar
sdcataro. ¢ Bachan chihtdt is cudcata yajac cuar,
ahra ey yajquin acura is sdcajaquinan wanro. Eyta
Cudcayat, bachan chihtan uchicrias cuihsu bahjac
cuitar itata bini batro. Cuat Sirat ima Ajcan Camur
Ey is ura icar wijacro. Ey chihta cuitar isat Sir
chihtd yajcaro.

Elpecado que esta en mi

7 Eyta wacayat, cahujinat sihwat, bachan chi-
htan ay bar biro. Eyta sihwa cuar eyta cat batro.
Ey ojcor uch sihwawi. Ajat bachan chihtan sintiir
waquit, biyan Sir tdyartara, biyan Sir tayar bartara,
ajat istajar binro. Bachan chihtan cuitara “Cahuji-
nay ey racar isoti jawi,” watiir waquit, cahujinay
racar istiti rabar isojoc Oraro. Tayar bar sehwar
istiti is0jOc Oraro. 8 Ajat bachan chihtan it cuar
cahujinay racaran cuit isoro. As ura ay bar rehquit
eyta isoro. Récaji bachan chihtdn sintiir waquit, ur
ay bar yajca racara tdhnaqui isojor binro. 9 Bachan
chihtdn anto sinti cuat ajat ur ay bar yajc tacat
istitiro. Etar bachan chihtdn sinyatra ajmarat ur
ay bar yajquic tayar itchacro. 10 Ur ay bar ya-
jquic ques icar as chinin ac chajaquinro. Sir ub

cahmor as ohbac itin ac bach yajquin sehwat cat
caba yajcajar rehjecro. Caba yajti ques as chinin
ac chdjaquinro. 11 As ur ay bar rehquit cuayir
séhwajacro. Ajat bachan chihtan cuitar ohbac itata
séhwajacro. Eyta cuar eyta cat batro. Ur ay bar
yajdc tayarat as chinin ac chéjaquinro. 12 Etarwan
bachan chihtan ayan cuit binro. Icur yajc ayatan,
eyan ayan cuitro. Chihta eyan uniro. Tayar yajc
aytiro.

13 Etar cahujinat waquit, chihtd ay bi sinjac etar
bar chinin ac chdjaquinro. Eyta tewyat cuayar
tewro. Chihta ay bi sinjac étari uw chinatai ba-
tro. Cuat urd ay bar yajac etar chinin ac chcaro.
Chihtd ey cuitar ajmarat ititan, Sir tayar yajacro.
Isat ijmar tayaran abdy yajac istayta acu chihta ey
wiquir chdjacro. 14 Isat ititan, bachan chihta Sir
Ajcan Camuran Eyat wijacro. Eyta cuar asra cajc
uch cutar binro. Ur ay bér ydjquibro. 15 Ajat bitara
rehquit eyta yajctara istitiro. Ajmar ur icar ay yajc
cun cuar eyta cat ydjtiro. Cuat ur ay bar yajc cun
béar cuar eyta ay bar yajcaro. 16 Ur istiy cuitar
eyta yajc cun bar cuar eyta yajcaro. Cuatan as

ur cuitar bachan chihtd cuitatra it cunro. Chihta
ey ay sehwar ey cuitar it cunro. 17 Etarwan ur

istiy cuitatra eyta yajtiro. As bitara Utara ur ay bar
yajca racar rehcayat eyta yajcaro. 18 Ajat ititan,
ajmar chihtd cuitar urdn ayra caba yajca bareyra,
ajmar ur istiy sihwa cuitar. As urd cuitatra ur
ay itin sehwac cuar eyta cat ititiro. 19 Ura cuitar
chihtd ay yajc cun cuar yajtiro. Cuat chihta ay bar
bin yajc cun bar cuar ajat ey yajcaro. 20 Etarwan
bitara utara yajc cun bar bi yajquic étarwan ajmar

ura cuitari yajtiro. Cuat as ur istiy cuitar ur ay bar
yajca racar rehquit yajcaro.

21 Eyta cudcayat ajat ititan, ajat ur ay yajquin
sehwat cat yajtiro. Cuat ur istiy cut ur ay bar yajca
racar rehquit ay yajtiro. 22 Ajmar ura cuitar Sir
chihtd yajca racatro. 23 Ajmar urd cut eyta yajca
racar cuaquir as icar urd bucdy binan wanro. Ur
istiy cutar ajat ur ay bar yajca racatro. As ura eyta
sehwac rehquit, ur ay ydjcajar rehcaro. 24 Eyta
Cudcayat ajmar itit, cuayan wanro. As tan icar ur
istiy cut ur ay bar yajca racar awur yar ey biyati
Cuicajatro. Ajmarat tayar yajquin yehnyat, biyati
siwajatro. 25 Biyati cuicajar ey, rehrati siwajar ey
Jesucristoatrun bar siwataro. Eyat cuicataro. Eyta
Cudcayat ajat Sir quin “oquéy” waquinro. Etarwan
ajmar urd icar Sir chihtd yajca racatro. Cuatan ur
istly cut chihta ay bar bi yajca racatro.

8

Lavida que es por el Espiritu de Dios

1 Etarwan biyinatan Jesucristo ajca rahcyatan,
éyinan Sira tayar yajdc ques cuecwa bareyra.
Rahcuic etar éyinan ur istiy cuitar ur ay bar yajca
racar cuaquir ur ay bar ydjtiro. Cuatan Sir Ajcan
Camuran Ey chihtd cuitar itro. 2 Uch sihwawi. Isat
Jesucristo ajca rahcyatan Sir Ajcan Camuran Eyat is
quin ohbac it ayro. Ur ay bar yajquin sihwa aytiro.
Ur ay bar yajquin sihwa ayti rehquit isan sacati
itro. 3 Récaji uwat bachan chihtd caba ydjcajar
rehjecro. Ur istiy cut ur ay bar yajca racar rehquit
caba ydjcajar rehjecro. Etar bachan chihtan ey
yajquir cuitar tayar yajquic étajatro. Ur istiy cut ur

ay bar yajca racar rehquit eyta étajatro. Cuat Sirat
ima wacja ayjacro. Is uw sibardan wan yehn ayjacro.
Eyaissibaran wan cuar uwat tayar yajac tunin acu
yau ayjacro. Eyta yauyat, uwat urd ay bar yajquic
etataro. Ey chinjac etar, uwat ur ay bar yajquic et
Cuntara, bar etdtaro. 4Is cahujinat ur istiy cut ur ay
bar yajca racar rehquic cuar ura ay bar icar aytiro.
Cuatén Sir Ajcan Camuran Eya chihta cuitar itro.
Eyta ityatan, urd ay bar yajquic etataro. Eyta etir
cuitar, bachan chihtan caba yajcaro.

5Cahujinatimdar ura cut ur ay bar yajca racar re-
hquitur aybaryajcaro. Eyinan ur ay baricar ayjac
etar eyta yajcaro. Ur ay bar yajquin sihwac etar
yajcaro. Cuat biyinan Sir Ajcan Camuran Ey chihta
cuitar ityatan, eyin uran Sir ima Ajcan Camuran
ey icara bar chdjacro. 6 Biyinan urd ay bdr icar
dyiyatan, €yinan Sdcayqueyra. Cuatan biyinan Sir
Ajcan Camuran Ey chihtd cuitar ityatan, éyinan Sir
jor cuacur itayqueyra. Sir jor ohbac ténayqueyra.
7 Biyinan imdr urd cut ur ay bdr yajca racar re-
hcayat, ur ay bar icar ayiyat, éyinan Sir jor tena
bareyra. Rahculi cat Sir chihta rahcua bareyra. Ur
ay bar icar ayjac etar rahcuajatro. 8 Biyinan imar
ura cut ur ay bdr icar ayiyat, eyin dcuan Sira ahni
chdcajatro.

9 Cuat baara ur ay bdr icar aytiro. Sir Ajcan
Camuran Ey chihtd cuitar itro. Ba ura icar Sir
Ajcan Cadmuran Ey chajac rehquit ey chihta cuitar
itro. Biyin ur icar Jesucristo Ajcan Camuran Ey
chati rehcdyatra, éyinra Jesucristo owar bini batro.
Ey chiwai batro. 10 Cuat ba urd Jesucristo icar
chdcayat, ba estaji rehcaro. Sir tayar yajac ques

ba sibar sacata tacat, ba ajcan estaji rehcaro. Je-
sucristoat ba cuitar caba yajac etar ba ajca estaji
itro. 11Sirim Ajcan Cdmuran Ey ba uricar etar Sirat
ba sicor estaji yin dyata sihwataro. Sirat Jesucristo
sicor estaji yehn ayjacro. Eyat Jesucristo yehn ayir
eytaim Ajcan Camuran Ey chihtd cuitar ba sibar cat
sicor eyta yin ayayqueyra. Ima Ajcan Camuran Ey ba
ura icar chajac rehquit sicor yin dyata sthwataro.

12 Eyta cudcayat, rabinu, isan ur ay bar icar ayin
acui batro. Isan urd ay bar yajquin acui batro.
13 Ur ay bdr icar dyeyra bar sdcayqueyra. Cuat Sir
Ajcan Camuran Ey chihtd cuitar ur ay bar yajquic
etin acu chéajacro. Eyta yajquic etyat Sir jor cuacur
itayqueyra. 14 Biyinan Ajcan Camuran Ey chihtd
cuitar ityatan, éyinan Sir sasaro. 15Baurdicar Ajcan
Camuran Ey chdcayat, ba ayu réhtiro. Cacumat ay
béar yajquir, ima patron cahm ay winiro. Cuat
baara Sir cahmar etach batro. Sir cahmar ba ey
sasaro. Baatan ey quin “tetd” wacaro. 16 Ima Aj-
can Camuran Eyat is urd icar chihta wicaro. Is quin
“baan Sir sasaro,” wacaro. 17Isan Sirima sasa etar
Sirat is quin wicata ey wicayqueyra. Jesucristo quin
wiquir eyta, is quino cat eyta wicayqueyra.

Jesucristo ruhwujdc eyta is cat eyta ruhwata
oraro. Eyta ruhwayat is cat carin yin ayayqueyra
Jesucristo cara yehndr eyta is cat ey jor eyta
yin ayayqueyra. Eyta yinyat uwat is tamo ay
sthwayqueyra.

18 Ah uch cutar is ruhwuro. Eyta cuar yahncut
isan carin yin ayayqueyra. Yahncut carin yinata
sihwatra, ah uch cutar ruhwuc cuar bitarach ba-
tro. 1920 Sirat bita chdjactara bdwaran, riraran,

rihan, ruwan, bahnacan anto bahnac éraqui ba-
tro. Anto Sir sasa carin yintieyra orac chdcajatro.
Eyta cudcayat orac rehquin ac bdwaran, rirardn,
rihan, ruwan, bahnacan Sir sasa carin yinic acor
itro. Sirat chajacan bowaran, rirardn, rihan, ruwan,
bahnacan Oraqui batro. Oraqui bar cuar imar
chihtd cuitari batro. Cuat Sir chihta cuitar eyta
rehquin chdjacro. Uwat ur ay bar yajac etar Sirat
eyta rehquin acu waquir chdjacro. Chdjareht sicor
orac chaquin sehwar eyta rehquin acu chdjacro.
21 Icuran, biyan, b6waran, riraran, rihan, ruwan
yarata bi, ohnata bi, sicor yarajar bi, Ohnajar bi orac
chdcayqueyra. Sir sasa Sir jor carin yinyat, orac
chdcata eyta icur bi cat, bowar cat, ruwa cat eyta
chdacayqueyra.

22 Isat fititan, dhajira icuran biyan, boOwaran,
ruwan, bahnacan oraqui batro. Ab ojc cut sasa
yehnin cab cucayat cuaquir eyta, bowar cat, ruwa
cat, bahnac cat eyta cudcaro. 23 Is catum eyta
Cudcaro. Is ur icar Sirat récaji ima Ajcan Camuran
Ey chajac cuar eyta cudcaro. Is ur icar ima Ajcan
Camuran Ey chajac étarwan isat uchta sihwaro. Sirat
isan ima sasa chdcata sihwaro. Is cuitar tayar
tunyat, isan sibara ji cuacur beyata sihwaro. Cuat
anto is beti cuat is catum Oraqui batro. Cuat cuacur
beya rdcarat is sacaro. 24 Is ur icar sihwat, Sir
imat yajquin wajaquey sicor cat imat tehmoti ya-
jcayqueyra. Isat eyta sihwayat Sirat siwin wajacro.
Eyta sihwar, eyta is bequic acor itro. “Bequic acor
itro,” wacayat, bi ojcor wactara ajat ey ehcunro.
Uwat bar itchdc Ojcori watiro. Bejequir waquit
bar itchaquir waquit ey acor icur acui itajar binro.

25 Cuat Isatra anto istiti cuat sihwaro: “Sirat is
beyata,” sihwaro. Eyta sihwar, isan eyta bequic

acor seoti itro. o )
26 Isan eyta cuac cuar, Sir Ajcan Camuran Eyat

is cuitar conro. Is ura bar etar is cuitar conro.
Isat Sir ojcor conic Sintiro. Icur chidtatara isat

istitiro. Eyta cudcayat, Sir Ajcan Cdmuran Eyat is
cuitar Sir ojcor conro. Uwat ima ajc cutar Sir
quin caba téwajar etar eyat is cuitar conro. 27 Eyta
conyat, Sirat rahcro. Siratan Ajcan Camuran Eyat
ura cut séhwaquey itro. Isat ura cut sihwaquey cat
itro. Ititan, Sir Ajcan Camuran Eyat Sir sasd cuitar
conro. Sirim chihtd cuitar eyta conro. Eyta conyat
rahcro.

Mas que victoriosos

28 Jsat ititan, biyinatan Sir sehndc jdcayatan,
biyinan Sir chihtd yajquin ac chiwa yinyatan, Sir
ura cut eyin acu bahnéac ay wadtaro. Eyin acam
bitara utar rehcata cuar Sirat eyin acu bahnac
ay wa dyayqueyra. 29 Sirat anto cabar cuanti echi
itchacro. Biyinatan ey chihta yahncut rahcudtatara
itchacro. Eytaistirrahcuata éyinan ima wacja uran
wan rehquin acu waquir chdjacro. Ima quesmat
uran wan rehquin acu waquir chdjacro. Eyta
rehcayat ey quesmat tanin chiwan to chacataro.
30 Wacj urdn wan rehquin waquir car, eyin eyta
yin ayjacro. Eyta yinyat éyinat tayar yajac tayar
bar chajacro. Eyta chaquir car eyin carin yin ayin
wac bahjacro. Etarwan Sirat imdy eyin cuitar
wacayqueyra, ohbac itayta acu.

31-32 Eyta cudcayat uch sihwawi. Sirat is acu ay
yajcaro. Eyat is tamo sehwar ima wacja siutiro.
Siuti cuat is bahnaquin cuitar tayar tunin ac ima

wacja yauwin acu ajc waajacro. Eyta yauwin
acu ajc waajac étarwan acsar is quin ay bi es yajti
icur bi wicayqueyra. Eyta chihtara, uwat is quehsi
rehcayat, is ruhwuyat, bitarach batro. 33 Siratima
sasa cajac eyin acu tayar bar chdjacro. Tayar bar
chajac etar rehrati is cahmi icar téwajatro. 34 Isat
Sir tayar yajaquey Jesucristoat tunin chinjacro.
Chinir sicor yehnjacro. Yehndr Sir owdr itro. Sir
owar Jesusan uw cdraro. Erar ita rabar Sir cac
cahm is cuitar wacaro. Is cuitar eyta wacayat,
rehrati biyati is cahm icar téwajatro.

35 Jesucristoat is sehndc etar isan ey ohnor
Cuicajatro. Is ohbac rehti tacat, is cuac bec tacat,
is ruhwc tacat, eyat is sehndc jacayqueyra. Eyat
is obir yajcdyqueyra. Yayi tacat, oya bar tacat,
is ahnuc tacat, yauwata tacat, eyat is sehnac
jacayqueyra. Eyatis obir yajcdyqueyra. Ey aticar bin
biyati cuicajatro. 36 Sir carit cuitar wacaro:

Isat bah tamo sihwac ques uwat is yauwin ah-
nuro. Eyinat is ititan, Obasa séhwati yauwir
eyta is cat eyta yauwata sihwaro.

37 Eyta cuar is Jesucristo at icar bin cuicajatro. Ey

at icar bin chiwajatro. Cuat is ahnuc cuar isatra

caba burbar yajcayqueyra. Jesucristoat is sehnac
rehcayat, isat burbar yajcayqueyra. 38 Ajat uni
sthwaro. Isan Sir at icar bin biyati cuicajatro. Is
estaji tacat, is sdcajac tacat, ey at icar bin cuicajatro.

Sir cuacur cacminat cat, ricmindt cat, cuiquinat

cat Sir quin is sehnar yajquic et dyajatro. Aha uch

cutar cat, yahncut cat Sir quin is sehnar yajquic
et dyajatro. Camuran cuit binat cat, carin cuit binat
cat Jesucristo at icar bin is cuicajatro. 39 Cuacur aba

cut binat cat, wahntar cajc cut binat cat Sir quin is
sehndr yajquic et dyajatro. Is Cara Jesucristo chihta
cuitar Sirat is sehndc jajacro. Eyta sehndc jacayat,
cuacur aba cutar binat, cajcan teyan bahndc cutar
binat, rehrati, biyati ey at icar bin bitach siwajatro.
Bitach cuic béyajatro.

9

Dios ha escogido a los de Israel

1 Ajat Jesucristo ub cahmar uni wacaro. Ajat
sucuar téwtiro. Sir Ajcan Cdmuran Ey bow cuitar
cuar ajat tewro. 2 As Israelin racaran cuit conro.
Israélinat Sir chihta waca técayat, asan cueat ura
sequir yar éytaro. 3 Ajat ajmdr uw cuitar Sir
tayar tUnatair waquit, eyta tunin acu ajmar cab
oc icar wahnata binir waquit eyta wahnata bin
Oraro. Ajmar uw sehnac rehquit ajmar chihta
cuitar eyta wahnata bin Oraro. Asan ajmar chihta
cuitar Jesucristo at icar bin siu teta bin 6raro. 4 Uw
éyinan israélinro. Eyta rehquit israelin eyin Sir
sasir rehjéquinro. Eyin cahmoran Sir iman oca
tebir cuar bijaquinro. Eyin cuitar imat waquin
wajaquinro. Eyin at icar bachan chihta wijaquinro.
Eyin quin ima tamo sihwan acu bitara yajcatatara
ehcujaquinro. Eyin quin bomcara cuit wiquin
wajdquinro. > Eyinan Uchicrias Abrahdminat cohna
bahjaquinro. Israel eyin sicar bin Jesucristo uchta
sibara ji yehnjaquinro. Jesucristo Sir quéneyro. Ey
ojcor uwat ay wacataro. Amén.

6 Sir imat eyin cuitar yajquin wajaquey cahuji-
nat sihwat, Sirat yajti wécajac sihwata Oraro. Eyta
sihwac cuar eyta cat batro. Cuat uch sihwawi:

Israelat bomcar cohna bahjaquin cahujinra is-
raelin quen bini batro. 7 Abrahamat bomcara
cohna bahjaquin cat cahujinra Abrahamay quen
bini batro. Sir carit cuitar wacaro: “Abrahamu,
bah bomcaran Isaac sicara binra cohnayqueyra,”
wacaro.

8 Etarwan, sibard uchta bi yehnar cuitari Sir
sasd chacajatro. Cuat Sir imat eyta chaquin wac
bahjac rehquit Sir sasd chacataro. Sir chiwa
chdcataro. 9 Sirat récaji Abraham quin wac bah-
jacro: “As bar istiy cudcayat wiquinro. Sara wacja
yahnor cudcayat wiquinro,” wajacro.

10Rebeca sasa cat éytaro. Rebeca ohc cut Isaacay
sasd bucdy cohnajdquinro. 11-12 Sasd eyin ojcor
Sirat wajacro. Anto yinti ohcua sar cuat wajacro.
Anto bitara Utara aytara, ay bartara yajti cuat, eyin
ojcor uchta wajacro: “Cahmor eyan yahncut ey
acu cacum chacayqueyra,” wajacro. Sir ima chihta
cuitar, ima ura cuitar uw caquic ojcor wacaro.
Cuatdan Sirat eyta jaw watieyra uwat cuayir sihiwata
Oraro. Uw imat ur ay yajac étatra Sirat eyin cajac,
sihwata Oraro. Eyta cuar eyta cat batro. Sir im ura
cuitar uw cdcaro. 13 Eyta cudcayat Sir carit cuitar
wacaro: “Jacobra ajat racatro. Cuat Esau etach
racari batro,” wajacro.

14 Sirat eyta yajc ojcor “Sirat eyta ydjcajar bi
yajcaro,” bitdch wdcajatro. 15 Uchta sihwawi. Sirat
Moisés quin wajacro: “Ajat biyin cuitar wac
Cuntara, eyin cuitar waquinro. Biyin siu cuntara
eyin siwinro,” wajacro.

16 Etarwan uw chihtd cuitari yajtiro. Uwat ur ay
yajac étari yajtiro. Cuat Sir ima istir chihtd cuitar
uw cuitar wacaro. 17 Sirat Egipto cara Faraon quin

wajaquey carit cuitar cuihsujacro. Uchta wajacro:
“Ajmar chihta cuitar bah cara yehn ayjaquinro,”
wajacro, Sirat Faraon quin. “Bah cara yehnyat as
uran to bi cuitar ba ruhwujacro. Eyta ruhwuyat
uwat itit, as uran toro. Uwat eyta istayta acu bah
yehn ayjacro,” wajacro, Sirat Faraon quin. “Eyta
bira cajc bahnac cuitar uwat ajat yajac chihta
tewic rahcudyqueyra,” wajacro.

18 Etarwan Sir imdt biyin cuitar yajc cintara eyin
cuitar yajcaro. Cuatan biyin quin rahcua ay cun
bértara, eyin quin rahcua aytiro.

19 Eyta cudcayat istiyat wacata Oraro. “Bahnacan
Sir ima chihtd cuitar ydjctara, is Uwatra Sir ima
chihtd bar cuatra icur bi yajcajatro,” wacata Oraro.
“Eyta chihtara Sirat isat ur ay bar yajcayat ques
cuécwajatro,” wacata Oraro. 20 Eyta wacdtatara bu-
coy uchta sihwawi. Baan uwro. Baan Siri batro.
Sir ima ojcor cudyitra tewti jawi. Tabir oroc tamo
sihwawi. Rucat tewatair waquit, tabir 6roquib quin
“¢Bitarareht asan ayan cuit Orotica?” wacajar binro.
Eyta wacajar bin eyta baat cat Sir quin eyta wacajar
binro. 21 Tabir oroquib ima chihtd cuitar bitara
Orontara eyta Ororo. Tabir quest istiy sicara bin ruca
Oriquenan ehchi bintara, ayan eta cuti bintara bar
Orotaro. Tabir Oroquibat ima chihtd cuitar tabir
oror eyta Sirat cat ima chihtd cuitar uwan bitar
Utara yehn ayataro.

22Uch cat sihwawi. Cahujin uw cab oc icar ayata
cuar, Sirat récaji aytiro. Eyin eta jaw cuécwata
cuar, cab oc icar ayti bachuro. Sirat uw récaji
Cuécujaquir waquit uwat ey uran ajcan to bi istata
yajac Oraro. Uw quin eyta ista ay cun cuar récaji uw

cuécuti bachuro. Cab ocicar ayti bachuro. 23 Cahujin
racar cue rehquit eyta ayti bachuro. Récaji cuécuti
Cudcayat, uwat ititan, Siran uw racar cue rehcaro.
Eyta cudcayat, uwat eyta istayta acu Sirat eyta
bachuro. Uw racar cuean cuit rehquic istayta
acu bachuro. Uw eyin anto cabar cuanti echi
jaquitan ima jor cuacur itayta acu caquir chajacro.
24 Cuacur beyin acu isan ey caquir chdjacro. Sir
imat cdjaquinan isan éyinro. Judioin sicar bin étani
catiro. Judio bar bin sicar bin cat caquir chdjacro,
imday chaquin acu.

Los judios y el evangelio
25 Oseasat ey ojcor Uchicri cuihsu bahjacro: Sirat
wajaquey cuihsu bahjacro.

Uwa ajay bar bin ojcor waquinro: “Ahra uyin
ajmar uwro,” waquinro. Uw ajat racar
bar bin ojcor waquinro. “Ahra eyin ajat
racatro,” waquinro. 26 Bi cutar itquin ojcor
“As uw batro,” wajdctara, im ey cutar eyin
ojcor uwat wacayqueyra: “Ahra baan Sir
estaji ey sasaro,” wacayqueyra, uwat.

Oseat Sir chihta cuitar eyta cuihsu bahjacro.

27 Isafasat cat israelin ojcor Uchicrias wac bah-
jacro:

Umit sawu bahnajar eyta Israelin cat sawu
bdhnajatro. Eyta cuar siwicra rica conu
bin siwayqueyra. 28 Tayar yajac ques Sir imat
cab rehti cuécwayqueyra.

29 Isafasat uchta cat wajacro:

Sirat is bomcar sicar bin siutiir waquit, Sodomin
sutir eyta, Gomorrin sutir eyta is cat eyta
sutata binro.

Isaiasat eyta cuihsu bahjaquinro.

30 Etarwan judio bdr bin Sir ub cahmar tayar
bér chéajacro. Eyinat tayar bar chaquin acu icuar
yajti cuar, Sir imat tayar bar chajacro. Sir chihta
rahcyat, eyin dcuan tayar bar chéjacro. 31 Cuatén is-
raélinat imarat tayar yajac sicor tayar bar chaquin
sihwar, bachan chihtan yajquin sihwajacro. Eyta
cuar bach yajquit cat caba yajtiro. Caba yajti etar
im eyta tayar chi rehjecro. 32 Eyinat imar chihta
cuitar caba yajcata sihwajacro. Eyta sihwajac etar
Jesucristoat eyin siwata cuar siutiro. Eyinat ey
chihta rahcti etar siutiro. Uw ibit awat bicayat
ac cuitar bunabo ter eyta judioinat cat Jesucristo
chihtd cati etar imar ruhwuro. 33 Sir carit cuitar
Uchicri wac bahjacro. Jesucristo ojcor wajacro:

Ac eyan uw buno yarata bi chdjaquinro. Jerusalén
pueblo icar chdjaquinro. Ac ey cuitaran uw
yau yarata bi chdjaquinro. Biyinatan ajat
chajaquey chihtd rdhcyatan, cudyari rahcua
béreyra.

Sir carit cuitar eyta wacaro.

10

La salvacion por fe

1 Rabinu, ajmdr tan bahndac cuitar sehwa rabar,
asan israelin racar conro. Israelin cuitar Sir quin
etiti conro, Sirat eyin siwayta acu. 2 Ajat ba quin
wacaro. Israel éyinat Sir chihta caba yajca racatro.
Eyta cuar chihtd ey yajquit cat batro. Chihta quen
ey istiti etar caba ydjtiro. 3 Sir imdat uwat tayar
yajacan sicor tayar bar chajac chihta istitiro. Istiti
etar Sir chihta cati cuar imar chihtd cuitar tayar

bar chaquin sihwajacro. 4 Cuat Jesucristoat bachan
chihtan caba yajacro. Ima chihta rdhcuiquin tayar
bar jaquin acu caba yajacro.

> Moisesat uwan tayar bar chaquin acu bacha
yajquic ojcor uchta wac bahjacro, “Biyinat bach
caba yajquictara ohbac itayqueyra,” wac bahjacro.

6 Cuatan chihtd uyra istir6. Chihta uy rahcuir
cuitar tayar bar chacataro. Chihtd uyan uchtaro.
“Ba cuayir sihwati jawi.” Cahujinat tan sihwat,
uwat cuacur bin ucay bitieyra, Cristo usar racajar
sthwaro. Cahujin tan eyta sihwac cuar eyta cat
batro. Cristo cajc uch cut bar wijacro. 7 Cahujin
tan sihwat cat, uwat wahntara cajc cut Cristo ucay
bitieyra, Cristo sdcajaquin tac icar bin sicor waajar,
sthwaro. Cahujin tan eyta sihwac cuar eyta cat
batro. Jesucristo sdcajaquin tac icar bin estaji bar
yehnjacro. Eyta chihtara cahujinat sihwar eyta
baatan éytara sihwati jawi.

8 Cuat chihtd queney uchtaro: “Chihtd eyan
cajc istiy ucay ben sihwa cat usar behmar acotro.
Behmar ur icatro. Behmar cuw cutar chihtd ey tata
binro.” Isat ehcuc uyan ey chihtaro. Ey chihta
rahcyat, ba siwataro.

9Eyta chihtara baat cuw cutar, “Jesus as cararo,”
wacata binro. Ur icar cat “Sirat Jesus sicor estaji
yehn ayjac,” sihwata binro. Eyta wacayat, eyta
sihwayat ba bar siwayqueyra. 10 Uwat ur icar Je-
sucristo chihtd rahcyat tayar bar chacaro. Cuw
cutar uw quin “as Jesus chiwaro,” wacayat bar
siwayqueyra. 11 Sir carit cuitar wacaro: “Blyinatan
ey chihta rahcyatan, cuayar rahjac sihwa bareyra,”
wacaro.

12 Sirat {titan, judioin cat, judio bar bin cat
owararo. Cara istandc bin bahnaquin acu cara
yehnjacro. Cara istandc binat bahnaquin obir
yajcaro. Biyinatan ey ojcor cOnyatan, eyin obir
yajcaro. 13 Sir carit cuitar wacaro: “Biyinat Sir
ojcor cOnyatan, eyin Siwayqueyra,” wacaro.

14 Cuatan ey ojcor conin acu ey tamo sihwataro.
Ey tamo sihwatieyra, bitdch cOnajatro. Eyta cat
ey tamo sihwan acu uwat ey ojcor tewquey
rahcuataro. Ey ojcor tewquey rahctieyra, bitach
sihwajatro. Eyta cat ey ojcor tewquey rahcuin acu
cahujinat uw quin ehcwataro. Uw quin ehcutieyra,
uwat bitach rdhcuajatro. 15 Eyta cat ehcwdy beyin
acu uwa ehcway ayataro. Ehcway aytieyra, bitach
béyajatro. Etar uch sihwawi, Sir carit cuitar wac-
aro: “Uwat chihta ay bi ehcway racayat, uwat
ititan, yarsa racaro,” wacaro.

16 Eyta cuar quir binat ria cati yajcaro. Ey
ojcor Isalasat Sir carit cuitar wajacro, “Siru, isat
ehcuquey uwat rdhctiro,” wajacro. 17 Eyta wajac
étarwan Sir chihtd rahctitara, Sir tamo sihwajatro.
Cuat ey rahcuir car Sir tamo sihwataro. Cahujinat
Jesucristoat yajac chihtd ehcwayat rahcuir car Sir
tamo sihwataro.

18 Etar ajat uni wacaro. Eyin quin chihtd ey
ehcwayat cucach cuitar rahjacro. Uch Sir carit
cuitar wac bahjac sihwawi:

Sir ajcan, Sir uran cajcan teyan bahndc cutar, Sirat
yajac chihta ehcuro. Ehcwayat uwat ey itro.

19 Ajat bucoy cat ba quin wacaro. Israélinat
it binro. It cuaquir ria cati yajacro. Moisesat
israelin quin wac bahjacro:

Sirat im chihta sinti bin obir yajcayat, baan Sir
sicar es yajcayqueyra. Baan uw ura bar bin
acu turayqueyra.

20 [saiasat cat rooti tewjacro. Uchta wajacro:

Sir it cun bar binat Sir itchacro. Ey istiti bin ubot
Sir ima bar waajacro.

21 Cuatan Israelin ojcor Sirat wajacro:

Ajat eyin quin tenat cat rahra éyinat as chihta
rahcti jajacro. Eyinat chihta ay bi quehsujac
binro, wajacro.

11

Los de Israel que son salvos

1 Eyta cuar ajat ba quin wacaro. Sirat israelin
cdjaquin bahnaquin ajca bar etitiro. Uch sihwawi.
Asan Israel uwro. Asan Benjaminin cut Abra-
hamin bomcatrd. 2 Sirat israelin récaji istir car
imay cdjacro. Etar Sirat eyin ajca bar etitiro. Eliasat
Uchicria Sir jor tewjac chihtd rahcwi. Israelin
cahmi icar tewjac chihtd rahcwi. Sir carit cuitar
wacaro.

3 “Eliasat wajacro: ‘Siru, bah iwatan behma chihta
ehcuquin bahnaquin tiwjacro. Yera acar
behma tamo sihwan acu chajac ey cat buti
téjecro. Eyta cudcayat, as istir binat ba tamo
séhwaro. Etar éyinat as cat yauwin ahnuro,’
wajacro, Eliasat.”

4 Etar Sirat ey quin wajacro: “Bah istiri batro.
Cajc Israel cutar uwat as tamo sihwaquinan cuisa
siete milro. Sirir Baal ojcor conti binan cuisa siete
milro,” wajacro, Sirat Elias quin.

> Uchicri israelin sicar bin uw birdch bar binat
Sir chihtd wacati eyta aha cat judioin sicar uw

birdch bar binat cat Sir chihtd wacatiro, Sirat ima
chihtd cuitar biyin cdjactara, éyinat wacatiro. Sir

ima chihtd cuitaran uw birdch bar bin sehnéc
etar cdjacro. 6 Etarwan uwat bach yajac étari,

ur ay yajac étari imay catiro. Bach yajquic etar
imay cdjaquir waquit, ura ay yajquic etar imay
cdjaquir waquit, “Sir imat uw sehndc rehquit ca-
jac,” wacajatro.

7 Eyta bira israélinat imar chihtd cuitar Sir ub
cahmar ur ay rehquin acu yajquit cat batro. Cuat
Sirat ima chihta cdjaquin itit, ur ayro. Cahujinra
ura bar, bow bar rehjecro. Sir chihta rdhcuajar
rehjecro. 8 Sir carit cuitar wajacro:

Sirat eyin urd bar bow bar chdjacro. Cucdj bar
chdjacro. Aha acat tas im éytaro.

9Davidat cat Sir carit cuitar cuihsu bahjacro:

Eyinat ur ay bar yajca rabar ira cat ruwa cat ahni
cohcaro. Eyta coh rabar ur ay bar yajquic
istayta acu cuécuwi. Uchta cohquic cuar,
Siru, ir ey cut ruw ey cut sicor imar cuécuwi.
Ruwasir chich icar questar eyta, quibachit
cahm yauwir eyta uw eyin cat éytaan wan
cuécuwi. Eyinat ur ay bdr yajac ques eyta
cuécuwi. 10 Eyinat istiti acu eyta chawi.
Eyinat canar etiti yajquin acu ahar aywi,
wajacro, Davidat.

La salvacion de los que no son judios
1 Judioinat Jesucristo chihtd cati rehjéc cuar
sicor urd ay téhmojor bini batro. Uch sihwawi.
Judioinat Jesucristo chihta cati cudcayat, Sirat acsar
judio bar bin quino ima chihtd ehcu ayjacro. Eyin
siwin acu ima chihtd ehcu &yjacro. Ehcu ayir

car, judioinan chihtd ey sicar es yajcata sehwar,
judio bdr bin quino ehcu dyjacro. 12 Acsar uch
sihwawi. Judioinat Sir tayar yajcayat, judio bar bin
Sirat siuro. Judioinat chihtd cati waca técayat, judio
bar bin acam ay rehjecro. Eyta bira judioinat Sir
chihtd sicor cacayatwat, Siratan uw cuitar ayan cuit

yajcayqueyra.

13 Ahra ajat ba judio bar bin quino tewinro.
Judio bar bin quino siwin acu Sirat asan ima
chihtd ehcuquib yehn ayjacro. Eyta cudcayat ajat
uwan to bin quin bucoy cat bucoy cat wacaro:
“Judio bar bin quin ajat Sir chihta ehcuro,” wac-
aro. 14 As uw judioinat ey chihtd sicar es yaj-
cayta acu eyta ehcuc wacaro. Es yajquir éyinat cat
rahcuayta acu eyta wacaro. 15 Sirat judioin ajca
bar etchacro. Eyinat ey chihta rahcti etar ajca
bar etchacro. Judioinat ey chihta rahcti rehquit
sacajaquinan wanro. Etar Sirat eyin ajca bar etir
car, judio bar bin imdy chaquin cacaro. Sirat
judioinat ima chihta cati cudcayat judio bar bin
acu ay yajacro. Eyta chihtara judioinat Sir chihta
Cacayatwat, ayan cuit yajcataro. Eyin sdcajaquinan
wan chajac cuar, Sir chihtd cdacayat sicor estaji
yinir eyta rehcdyqueyra. 16 Uwat cuna yajquin
eb tacayat cahujéy Sir acu ajquir chécaro. Eyta
chécayat, Sirat ititan, eban bahnacan imay ajquir
chaquir éytaro. Caruc cat éytaan wanro. Caruc
sihyan resta bar orac rehquictara, caruc cat bah-
nacan éytaro. Cuicar cat resta bar orac rehcaro.
“Eb” wacayat eb ojcor watiro. Abraham ojcor wac-
aro. “Caruc sihya” wacayat cat Abraham ojcor
wacaro. Abraham Sir jor tan wan etar ey bomcar

cat Sir jor tan wan rehcataro.

17Tudioin eti tejec chihtd ehctin acu caruc cuicar
chihtd tewinro. Caruc cuicar uba chati cudcayat
taquir te sicaro. Caruc cuicar taquir te siquir eyta,
Sirat judioin cat ajca bar eti téjecro. Ajca bar eti ter
car baan imdy cdjacro. Etar baan uUchtaan wanro.
Uwat bowar bin oliva caruc cuicar rocaro. Roquir
at cut rijac oliva cuicar ojcor cuicar bowara bin
rojoc ey questaro. At cut rijac ey ojcor sucon acu
questaro. Eytaan wan bowar oliva cuicar at cut
rijac bi ojcor questar eyta, ba cat Sir uw bar cuar
Sirat baan ima uw yinin acu cdcaro.

18 Eyta cudcayat behmaran judioin cuitra sihwati
jawi. Eyin cuayin sihwati jawi. Cuat uch sihwawi.
Judioinat Sir chihtd rahcyat ba chihtd cuitari
rahctiro. Cuat baatra eyin chihta rehquir rahjacro.
19 Baat wacata Oraro: “Cuicar bowar bin rojéc ey
questan acu carucrijacima cuicar taquir ter éytaan
wan, isan Sir uw yinin acu Sirat judioin cat ajca
bér etl téjecro,” wacata oraro. 20 Eyta wacayat
uniro. Judioinat Sir chihta rahcti etar, ajca bar eti
téjecro. Cuat baat ey chihta rahcyat, ba cacaro. Eyta
bira baat Sir tamo yaji sihwawi. Behmaran uw
bahnaquin cuitra sihwati jawi. 21 Baan bahnaquin
cuit sihwar, Sir tamo sihwatieyra, ¢Sirat ba cat ajca
bar eti téjeca? Récaji judioin eti ter eyta ¢ba cat eti
téjeca?

22 Behmar tamoan cuit sihwati cuar, Sir tamo

sihwawi. Sirat uw siwic cat siuro. Cuat uw cuecuc
cat cuécuro. Uwat Sir chihta waca tijcac eyin Sirat

cuit cuécuro. Cuat ba Sirat siuro. Baat ey chihta
rahcyat, ba siuro. Cuat rahcti cudcayat, ba cat
cuécwayqueyra. 23 Judioin cat éytaro. Eyin Sir chihta

sicor rahcyat, Sirat eyin cat siwayqueyra. Sirat
ima ura cuitar eyin sicor ima uwa yin ayayqueyra.
24 Oliva caruc tamo bucoy sihwawi. Bowar oliva
cuicar roquir car at cut rijac ey ojcor questar su-
coyat ayro. Cuatan oliva ima cuicar tac tejec ey
sicor questadyatwat yarsa sucoOtaro. Eta jaw ba Sir
uw bar bin cuar, Sir uw caquictara, Sir uwa ajca bar
eti téjequinwat sicor yarsa cacataro.

La salvacion final de los de Israel

25 Rébinu, Sirat as quin siwjaquey rahcwi. Ey-
tair bareyra behmar urd bahnaquin cuit sihwata
Oraro. Uch rahcwi. Judioin Sir chihtd cac cun bar
rehquit urd tehmotiro. Judio bar binan Jesus chiwa
caba yinic ocso tas judioinan eyta tehmoti rehcaro.
26 Etar judio bar bin Jesus chiwa caba yinyat judio
bahndquinat cat Sir chihta rahcuayqueyra. Eyta
rahcyat, Sirat eyin cuitar cat wacdyqueyra. Sirat
carit cuitar ey ojcor wacaro:

Uw Siuquib Jerusalén pueblo itquin tac icar bin
yehnayqueyra. Yehnar israelin Jacobin ur
ay tehmoyqueyra. Ur ay bar yajti acu
siwayqueyra, wacaro. Bucoy cat Sirat wac-
aro. 27 Ajat uchta yajquinro. Eyinat as tayar
yajac ajat tayar bar chaquinro, wacaro.

28 Judioinat Jesucristo chihtd rahcti etar éyinan
Sir acu quehsi waajacro. Ba judio bar bin cuitar
Sirat wacayta acu eyta waajacro. Cuatan Sirat
récaji eyin cohtin quin Abrahamin quin eyin bom-
cara ima uw chaquin wac bahjacro. Eyta chihtara
éyinan sehndc binro. Cohtin sehnac rehquit eyin
cat sehnac binro. 29 Sir imat uw at icar cajc
wiquin wac bahcayat, imay caquin wac bahcayat,

eyta tewquey tehmo bareyra. Chihtd ajquitra tewa
béreyra. Etarwan éyinan sehndc binro. 30 Ba
judio bar binat récaji Sir chihta rahcti cuaquir
ahra Sirat ba cuitar wacaro. Judioinat ey chihta
cati waca técayat, ba cuitara wacaro. 31 Ahra
éyinat rahcti wacajacro. Ba cuitar waquir eyta
eyin cuitar cat eyta waquin sehwar Sirat récaji
siuti yajacro. Ima chihtd cati etar, siuti yajacro.
32 Eyta rahcti etar Sirat uw bahnaquin ur ay bar
icar ayjac istir wajacro: “Uw imar chihtd cuitatra
siwajatro,” wajacro. Eyta waquir uw etchacro.
Judioin cat judio bar bin cat “imar chihtd cuitatra
siwajatro,” waquir uw etchacro. Bahnaquin cuitar
cuerehquin sehwar bahnaquin siwin sehwar eyta
waquir etchacro.

33 Bahnacan Sir im at icatro.
Eya uran ajcan chihtan tahnacro.

Biyati Sir urd sin bahnajatro.

Sirat yéjqueyan uwat bahndc ista bareyra.

34 Sirat ima urd cuitar icur séhwactara rehrati
Istajatro. Sir cuitar biyati sthwajatro.

35 Uwat Sir quin icuri wicajatro. Etar Sirat uw quin
tayari batro.

36 Bahnacan Sir chihtd cuitar chdcaro.
Bahnéc Siray binro.

Ey tamo sehwan acu bahnac waquir chdjacro.

Ey ojcor wawi, “Siran bahndc cuitatro. Cabar
tinic tacat bur cut suw cut Siran bahnaquin
cuitar rehcayqueyra,” wawi.

Amén.

12

Lavida consagrada a Dios

1 Rabinu, ajat ba quin conro. Sirat ba tamo
sehwar cue rehquit ba obir yajcaro. Sirat ba ac
eyta yajc tehmar ba uran ey icar chawi. Moisés

chihtg cuitar uwat Sir tamo sihwan acu ruw
yauwir eyta, baat cat Sir tamo sihwan acu éytaan

wan ba uran ey icar chawi. Sir ima tamo wacati
sihwan acu eyta chawi. Ey ahni rehcayta acu
eyta chawi. Sirat eta jaw ima tamo sihwan acu
waquir chdjacro. 2 Sir tamo sihwati binat sihwar
éytara sihwati jawi. Cuat Sirat ba ura tehmayta acu
conwi. Eyta conyat Sirat ba urd ay chacayqueyra.
Etar baat Sir chihtd cuitar yajquic sinayqueyra.
Baat ey chihta yajquir ititan, ayro. Cabaro. Eyta
yajcayat, Siran ahniro.

3 Sirat ima chihtd cuitar asan Jesucristo chi-
hta ehcuquib yehn &yjacro. Eyta cuacayat ajat ba
quin wacaro. Istiy quin, istiy quin, istiy quin
wacaro. Behmar tamoan baan cahujin cuitra
sihwati jawi. Behmdr tamo sihwajar bi sihwati
jawi. Cuat ay sihwawi. Sirat ba quin icur yajcayta
acu ura wicayatan, eyta yajquin stihwawi. ¢ Ajat uch
waquinro. Sibar ojcor sihwawi. Sibara istandc
cuar at ub cat, quescara cat, ub cat ajquitro. At
ub cuitar cat canar istiy yajcaro. Quescara cuitar
cat canar istiy cat yajcaro. Eyta jaw bahnacan
ajquitro. Ajquir rehquit quescarat yajquir eyta
at ubatra éytara ydjtiro. 5 Uw sibardn bitdratara
is chiwa cat éytaro. Isan bahndquinan rica quir
binro. Quir bin cuar Jesucristo chihtd cuitar uran
istanacro. At ub cat quescara cat ajquir cuar,
sibar istanacro. Is cat rahra rahra ijmaran uw
istan rehcaro. 6 Ur istandc cuaquir Sirat istiy quin
canar istiy, istiy quin canar istiy, istiy quin canar

istly yajc ayro. At ubat canar istiy yajquir eyta,
quescarat canar istiy yajquir eyta uwat cat eyta
yajcaro. Canar bahnacan owdrai batro. Eyta
Cudcayat bi canar yajcayta acu urd wicayat eyta ay
yajwi. Sirat ur icar chihta anto ehcuti bi ehcwayta
acu wicayat, bita wijactara, eyta ehcuwi. 7 Cahujin
cuitar yajcayta acu urd wicayat, cahujin cuitar ay
yajwi. Uw siwayta acu ura Wicayat eyta Siwi.
8 Cuécuquin tan wan chécayta acu ura wicayat, eyta
tan wan chawi. Ira cat, ray cat, oya cat uw quin
Wwicayta acu Sirat ba at icar wicayat, es yajti wiwi.
Uw ayin acu urd wicayat, ay sihwa rabar aywi.
Cuayin obir yajcayta acu ura wicayat, eyin tan wan
obir yajwi.

Deberes de la vida cristiana

9Urd istandc cuitar uw sehndc chawi. Chihtd ay
bdar eyra wacawi. Ay bi eyra wdcati cawi. 10 Rabin
rahra rahra sehnac eyta ba cat rahra rahra eyta
sehnac chawi. Cahujin ajcd ji béowi. 11 Sir acu
canar ohca sinti yajwi. Ey yajca racar rehwi.
12 Sirat ba ima jor itay beyata etar ahni rehwi.
Uwat ba ruhwuyat ajc sacac tan uwi. Sir ojcor
séoti conwi. 13 Sir chiwa icur tdyoctara, racar wiwi.
Iratara, Ubachtara wiwi.

14 Biyinatan Jesus chihtd ques ba ruhwuyatan,
Sirat eyin ruhwayta acui conti jawi. Cuatan eyin
cuitar Sir ojcor conwi.

15 Biyinan ahni rehcdyatan, eyin owaran ahni

chawi. Biyinan cue rehcdayatan, eyin owaran cue
cat chawi.

16 Ba rahra rahra tan wan chawi. Cahujinan ba
owara Cuwajatra sihwati jawi. Cuat cuayin owar
ténawi. Behmaran cahujin cuitra sihwati jawi.

17 Uwat ba ruhwuyat sicor rahra ay batra yajti
jawi. Cuat ura ayan tahnac chawi. Bahndquinat
ititan, bitara yajcdyatan A4ytara, eyta yajwi.
18 Behmar cuitatrun bahnaquin owdr tan wan
ituwi. 19 Rdbinu, ajat baan sehnacro. Uwat ba
ruhwuyat ques técuati jawi. Sir imat eyin cuécwata
sehwar técuati jawi. Sir carit cuitar wacaro: “Sirat
wacaro: ‘Tayar yajac ques as Istirat cuécwata binro.
Tayar yajac ques ajmarat cuécunro,” wacaro.”

20 Cuat Sir carit cuitar wajac chihtd yajwi. “Ba
quehsibin yayirehcayat, yayin acu wiwi. Cuc wini
rehcayat, yahn acu wiwi. Eyta wicayat éyinat im ur
icar sihwataro. ‘Ajat ay bar yajacro. Eyta cuaquir
eyat as obir yajcaro,” sehwataro. Etar imat ur ay
bar yajac sehwar cue rehcataro.”

21 Ur ay bar binat ba quin ur ay bar yajc ayit
cat baat éytara yajti jawi. Cuatan ur ay yajwi. Ur
ay yajquir cuitar burbar yajcayqueyra. Baat eyta
yajcayat éyinat istir ur ay tehmadyqueyra.

13

Obediencia a los poderes ptiblicos

1Ba bahnaquinat gobierno carin chihta rahcwi.
Gobierno carin Sir chihtd cuitar yinjac etar
rahcwi. Sir imat gobierno cdrinat uw eyta ayin
waquir chdjacro. 2 Gobierno carin chihtd uwat
rahctieyra, éyinat uw ruhwayqueyra. Sirat chajac
carin chihta rahcti wacayat ojcor cuécwayqueyra.
3-4 Uwat ura ay yajcayat, gobierno cahmar ayu

batro. Cuat urd ay bar yajcayat eyin cahmar ay
winiro. Sirat ba tamo sehwar eyin yin dyjacro. Eyta
Cudcayat ur ay yajwi. Ur ay yajcayat, gobierno
cahmar ayua bar rehcayqueyra. Gobierno cdarinat
ba ojcor cat ay tewayqueyra. Cuatan urd ay bar
yajcayat, eyin cahmar ay wini rehcayqueyra.
Eyinat icur ay bar yajti cuatra tecua bareyra.
Siratan uwat tayar yajquic ques técuayta acu eyin
yin dyjacro. 5 Eyta bira eyin chihtd rahcwi. Eyinat
ba cuécuti acu eyin ajc rahcwi. Cuatdn acsar
behmarat Sir chihtd cuitar ur ay yajquic sinjac
etar eyta rahcwi.

6 Ey chihta sihwar cat, gobiérnoat ray ba at cut ey
sicar cahuji ey chicayat, baatdn tunata binro. Go-
bierno carinat Sir acu rudc etar eyta tunata binro.
Gobierno carinat uw quin ur ay yajc dyquinro. Etar-
wan éyinat eyta ruoro. 7 Eyta cudcayat baatan bita
tunata bintara, eyin quin eyta tunwi. Biyin quin ray
tunata bintara, eyin quin ray tunwi. Biyin tamo ay
sihwata bintara, eyin tamo ay sthwawi. Biyin ajca ji
béyata bintara, eyin ajca ji béowi.

8 Tayar tunic cab cucayat, tuntira yajti jawi.
Rahra rdhrarun sehnacjawi. 9 Moisesat carit cuitar
uch yajti ac chihta wac bahjacro: “Cahujin wiya
besir yajti jawi. Cahujin sera cat besir yajti jawi.
Uw cat yauti jawi. Istiy ohnor bes cat yajti jawi.
Istiy at cut ey racar cat isoti jawi,” wac bahjacro.
Eyta bita wac bahjacro. Eyta wac bahjaquey
bahnac caba yajquin acu uch yajwi. Uch yajcayat,
ey bahnacan cadbaro. Uch chihta istanac bi yajwi.
“Bahat behma sibar ajca ji beyar eyta cahujin cat
eyta ajca ji béowi,” wacaro. 10 Biyatan cahujin

sehndc rehcayatan, biyatan cahujin eyta ajca ji
bécayatan, ruhwa bdreyra. Eyta sehndc chacayat
Moisés chihtd caba yajcayqueyra.

11 Acsar sihwawi. Ah uch cutar bitara utara
rehquey tamo sihwawi. Baat ititan, Jesucristoat
is cuacur beyin ac bar cab cu racaro. Récaji isat
chihta rahcyat is cuacur beyin ac anto cab cutiro.
Cuat ahra bar cab cu racaro. Beyin ac cab cu rac
etar Sir tamo sihwataro. 12 Uwat ur ay bar yajquic
ey etic bar cab cu rajacro. Eyta cat is cuacur beyin
acu cat bar cab cu rajacro. Eyta cudcayat isat ur
ay bar yajquic etataro. Cuat ur ay yajcataro. Ur ay
yajcayat, Sisramat is burbar yajca bareyra. 13 Isat
ur ay yajcataro. Ur ay yajcata bin yajcataro. Simat
yin Sdcati itataro. Isar sinti itataro. Rahra rahra
técuati es yajti itataro. 14 Cuat Cara Jesucristoat
ya]qulr eyta isat cat eyta yajcataro. Ur ay bar
ya]quln sihwac etataro. Ur ay bdr yajca racar isoc
etataro.

14

No critiques a tu hermano

1 Ahra chiwa ima urd icar Sir chihtd caba sinti
bin ojcor waqumro Eyin quin ay ténawi. Cu-

atan uw ima ur icar sihwac chihtd ques rahra
rahra wayuti jawi. Ey chihtd ques wayun acui
batro. 2 Uw cahujinat imdr ur icar ajc bahnac
cohtd sihwaro. Cuatan urd bow conu éyinatra ajc
bahndc cohti bachwata sihwaro. 3 Eyta cudcayat
ba biyinat ajc bahnac bachuti cohcayat, cahujin
ajca bar chati jawi. Icur bi cohti bachuc eyin ajca
bar chati jawi. Rahra cat ba bach ydjquinat cat
ajc bahnac cohc eyin ajca bar chati jawi. Cohjor

bin cohquic sihwati jawi. Cuatan uch sihwawi. Sir
imat eyin cat ajca jiro, sihwawi. Sirat eyin cat
ajcd ji etar baat cat eyin ajca ji béowi. 4 ;Ba bitara
rehquit istiy cacim ura wahitqui? Ima caratrun ey
ura uni wahitataro. Ay ydjctara, ay ydjtitara ura uni
wahitdataro. Eyta cudcayat baatan eyin urd wahitin
acui batro. Sir imat éyinat ay yajcayta acu ura
wicayqueyra. Wicayat ay yajcayqueyra.

5 Uw cahujinat sihwatan, semdan icar riy istiy
ayan cuit sihwaro. Cuat cahujinat sihwatan, riy
bahnacan owdraro. Eyta cudcayat uwat bi chi-
hta sihwactara, bahnac owarara sihwactara, riy
istiy ayan cuit sihwactara, imar ur icar bitara
sihwactara eyta wdcati yajcataro. 6 Biyinatan riy is-
tiy cuitar bach yajcdyatan, éyinatan Sir tamo sihwar
eyta yajcaro. Bilyinatan icuran biyan ajc bahnac
cohcdyatan, Sir quin “oquéy,” waquir cohcaro. Sir
tamo sihwar eyta cohcaro. Biyinatan bach icar
ruwa cohti jacayatan, €yinat cat Sir quin “oquéy,”
wacaro. Eyat cat Sir tamo sihwar ruwa cohti
bachuro. 7 Siratan ijmar istir chihta cuitar itin acui
chatiro. Isan estaji réhctara, ijmdar chihtd cuitar itin
acul batro. Chinictara ijmdr chihtd cuitar chinin
acui batro. 8 Cuatdn isan estaji rehquictara, Sir
tamo sihwa rabar itata binro. Isan chinictara,
chinic tacat, en bic tacat Sir tamo tehmoti sihwata
binro. Etarwan estaji rehquic tacat, chinic tacat,
isan Siray chdcayqueyra. 9 Jesucristo chinir sicor
estaji yehnjacro. Eyan sdcajaquin acu cat, estaji bin
acu cat cara rehquin acuan eyta chinir yehnjacro.

10 ;Bitara rehquit rabin cahm icar tewqui?
¢Bitara rehquit rabin tamo cuayin sihwaqui? Is
bahndquinan Sir cac cahmar chacayqueyra. Eyta

chdcayat, is urd istdyqueyra. 11 Sir carit cuitar
wacaro: _ N ]
Sirat wacaro: “Asan Sitro. Ajat uni wacaro. Uw

bahnaquin as cac cahma chdacayqueyra.
As tamoan caran cuit sihwayqueyra.

Bahndaquinat as ojcor ay wacdyqueyra,”
wacaro. ) o o
12 Etarwan bahndquinat istiyat cat, istiyat cat

imat bitara yajactara Sir ca cahm ehcwayqueyra.

No hagas tropezar a tu hermano

13 Eyta chihtara isat rahra rahra istiy cahmi
icar tewti itataro. Tewtli cuar uchta yajti jawi.
Baat icar bi yajquic etar ba rdabinat Sir chihta
ruhwatatara, eyta yajti jawi. ¢Rabinat ba oquis
Sir chihtd wdcajaqui? 14 Cara Jesucristo chihtd
cuitar ajat ititan, icuran coh cohc bintara ey bachuti
cOhtaro. Cuat biyinatan cohjor bin sihwa rabar
cohcayat, éyinat Sir tayar yajcaro. 15 Uch sihwawi:
baatan icur bi bachuti cohcayat, rabin cuecwata
oOraro. Eyat sihwatra cohjor bin sehwar cuecwata
Oraro. Eyta cudcayat, baat rab cac cahm eyta
COhctara, rabin racar bar rehquit eyta cohta Oraro.
Eyta cudcayat rabin ruhwuti acu, baat cat rabat
bachuquey cohti etwi. Jesucristo eyin cuitar cat
tayar tunin acu chinjac etar eyin ruhwuti ac cohti
bachuwi. 16 Baat ititan, bachuti rehcdyatan ayro.
Cuat cahujinat ititan, bachuti rehcayatan ay ba-
tro. Eyta cudcayat cahujinat baat yajquey ojcor
ay bar tewti acu bachutira yajti jawi. 17 Uwa Sir
cara rehquey chihta cuitar itquin acura ir eyan,
ruw eyan, bacu eyan bachuti tacat bachuc tacat
bitarach batro. Cuatadn biyinan Sir cara rehquey
chihtd cuitar eyta ityatan, éyinat ur ay yajcaro.



Romanos 14:18 lii Romanos 15:3

Rahra rahra tan wan itro. Sir Ajcan Cdmuran Ey
chihtd cuitar ahni itro. 18 Biyinan Jesucristo tamo
sihwar eyta ityatan, Sirat €yinan racatro. Uwat itit
cat, éyinan ur ayro.

19 Eyta bira isat rahra rahra tan wan jaquin acu
bitara utara ur ay yajcataro. Rahra rahra istiy quin
Sir chihtd waca ayti acu ur ay yajcdtaro. 20 Baat
icur bi ira bunar rehquic oquis rabinat Sir chihta
Wacata Oraro. Eyta cudcayat eyin quin Sir chihtd
waca ayti jawi. Sir ub cahmar icur bi iran ajc
bahnacan resta batro. Eyta cuar baat icur ira
cohr ques cahujinat Sir chihtd wacayeyra ay batro.

21 Cuat rdbinat Sir chihtd wdcati acu ruwa cohti
bachwayatra ayan cuitro. Eyta acu bacu yahti cat

bachwayat, bitara utara yajti cat bachwayat, ayan

cuitro.
22 Baat ajc bahnac ruwa cohtd sihwactara, eyta

chihta Sir ub cahmar sihwawi. Behmarat yarsa
cohcayat ojcor tayar bar sihwayat, 6hbacro. 23 Cuat
biyatan cohjor bin sihwa rabar cohyeyra, eyan
tayar chi rehcaro. Im ur icar ay bar sihwa rabar
bachuti cohcayat tayar chi rehcaro. Imar ura
icar eyta yajcajar sihwa cuar yajcayat tayar chi
rehcaro.
15

Agrada a tu projimo, no a ti mismo
11s Sir chihtd caba cdjaquinat caba cati eyin tamo
éyinan cuayin sihwati jacataro. Isan ijmdr istir ahni
itin sihwati cuar, 2isat cahujin tamo cat sthwataro.
Eyin tan wan rehcayta acu éyinat Sir chihta acsar
sinayta acu eyin tamo sihwataro. 3 Uch sihwawi.
Jesucristoat im istir ahni itin acu yajtiro. Sir carit

cuitar ey ojcor uchta wacaro: “Bah quin ajc ahsin
tewic ora eyan as quino tewjacro,” wacaro.

4 Uchicri Sir carit cuihsu bahjac eyan, is siwin
ac cuihsu bahjacro. Isat ey sinir cuitar isan chihta
wacati ohbac itataro. Cuécuti itataro. Eyta ita rabar
Jesucristoat is cuitar waquic acor itataro. S5 Ajat
ba cuitar Sir ojcor conro. Siran is cuitar ima
chihtd wdcati acu ydjquibro. Is tan wan it ayquibro.
Ajat Sir ojcor conro. Ba quir bin rahra rahra
tan wan chacayta acu conro. Jesucristo chihta
cuitar eyta tan wan chdcayta acu conro. ¢ Tan
wan chacayat, ba bahndaquinat ura istan cuitar Sir
ojcor ay tewayqueyra. Is Cara Jesucristo Tet ojcor
ay tewayqueyra.

Elevangelio anunciado a los que no son judios

7 Baatan rahra rahra ajcd ji béowi. Jesucristoat
ba ajca ji beyar eyta baat cat rahra rahra ajca ji
béowi. Baat eyta rahra rahra ajca ji bécayat uwat
Sir tamo ay sihwayqueyra. 8 Ajat ba quin wac-
aro. Jesucristo judioin ac cacmir yehnjacro. Sirat
récaji Abraham quin wac bahjac caba yajquin acu
cacmir yehnjacro. Eyta yajcayat, uwat ititan, Sirat
wacbahjac eyan tehmotiro. 9Judio barbinat cat Sir
ojcor ay tewayta acu cacmir yehnjacro. Sirat eyin
racar cue rehquir obir yajc ojcor ay tewayta acu
Jesucristo eyta yehnjacro. Sir carit cuitar ey ojcor
uchta wacaro:
Judio bar bin cucaja acat bah ojcor ay tewinro.

Bah ajc ojcor tanro.

10 Bucoy cat wacaro:
Judio bar binu, judioin owar ba cat ahni chawi.
11 Bucoy cat wacaro:

Judio bar binu, ba bahnaquinat Sir ojcor ay wawi.
Uwinu, ba bahndquinat ey ojcor ay tewi.

12 Acsar Isaiasat cuihsu bahjacro:

Sera ajca Isai sicar bin cohnd bica rehquit ey
yehnayqueyra. Judio bar bin ayin acu
yehndyqueyra. Judio bar binat ey yehnic

_acor ohbac itro. o N
13 Sir imat uw acu ay yajquin wac bahjac acor

quir binan itro. Ajat Sir ojcor ba cuitar conro. Ba
ey tamo sihwayat, eyat ba ohbac ahni chacayta acu
conro. Sir Ajcan Camuran Eyat ba quin ajcan uran
Wicayta acu conro. Eyta wicayat eyat wac bahjac
acor ba séoti itayqueyra.

14 Rabinu, ajmarat séhwatan, baat caba yajcaro.
Ba ur ayan caba yajcaro. Sir chihtd cat ay sinjacro.
Ay sinjac etar baat acsar cahujin quino cat ey
chihtd yarsa siwataro. 15 Eyta cuar ajat ba quin
ayin acu carit uch rooti cuihsujacro. Ajatan carit
cuihsur ba quin ayata bini bar ora cuar cuihsur
ayro. Sirat as quin ura wijac etar cuihsur ayro.
Chihta baat récaji rahjac ey bucoy sihwayta acu
cuihsujacro. 16Sirat as quin urd wicayat as siwquib
yehn ayjacro. Judio bar bin Jesucristo chihta siwin
acu yehn ayjacro. Eyta cudcayat judio bar binan Sir
chiwa yinayta acu ajat siwro. Judio bar binan eyta
yinyat Siran ahni rehcayqueyra. Eyinan Jesucristo
chiwa yinyat, Sir Ajcan Camuran Eyat Sir imay
ajquir chdcayqueyra. Sir imat asan eyta yehnin
wajac etar ba quin carit uch cuihsuro.

17Etan Jesucristo chihtd cuitar yajac ojcor ahni
ehcwata binro. Ajmarat Sir acu yajac ojcor ahni
ehcwata binro. 18 Jesucristoat as cuitar yajac ojcor
ehcway raudjacro. Cuat chihtd ajquir bi ehcutiro.

Judio bar bin quin Sir chihtd cac dyayta acu Jesu-
cristoat as cuitar yajacro. Tewir cuitar cat, canar
yajquir cuitar cat, 19 icur bi béar sicar bin yajquir
cuitar cat, Sir Ajcan Camuran Ey chihtd cuitar
cat eyta yajacro. Etar Jerusalén cuaquir Iliria
cuwayta ibit cajc awat eyin quino ajat Jesucristo
chihtd caba ehcujacro. 20 Bi cajc cutaran Jesu-
cristo chihta anto ehcutitara, ajat ey cajc cutar
ehcwa racar rehjecro. Cahujin quin Jesucristo
chihta ehcu bahjac cajc cut ehcu cun batro. Cuatan
cahujin quin Jesucristo chihta ehcuti cuitar ehcwa
racatro. 21 Sir carit cuitar wacaro:

Biyin quinoan ey ojcor ehcutitara, éyinat cat ey
itchacayqueyra. Blyinatan ey ojcor tewic
rahctitara, €yinat cat ey chihta ur icar ay
rahcudyqueyra.

Pablo piensa ir a Roma

22 Récaji ba quin ben séhwajac cuar bitiro. Je-
sucristo chihta anto ehcuti bin quin ehcwa racar
rehquit, bitiro. As bucoyan buicoyan ba quin bi cun
cuar, récaji erar biti tijcajacro. 23 Cuat ahra Iliria
cajc cutar tas ajat Sir chihta caba ehcu bahjacro.
As bucoyra Iliria cajc cut inicra icur obir béjetro. Ba
quin Uchicri be racar rehjecro. 24 Eyta bira asa ba
quin tiw Espafia cajc cut cuwin ben séhwaro. Ba
quin cur erar ba owar inic cuanin séhwaro. Baatan
as acsar ben acu as icur tayoctara wicata séhwaro.
Astanra eyta séhwaro. 25 Eyta sehwac cuar, ibtu as
Jerusalén benro. Jesus chiwa acu ray racar wijac
ey Jerusalén bahcay benro. 26 Macedonia cajc cut
uwat cat, Acaya cajc cutuwat catray wicaracar re-
hquit bar sécuajacro. Jerusalén cuitar Jesus chiwa

yinjaquin cuayin acuray sécuajacro. 27 Imarat wica
racar rehquit sécuajacro. Ajat ititan, éyinat judioin
Wicayat yarsa wicata binro. Judioinat Sir chihta
acsar judio bar bin quin ehcujacro. Eyta ehcujac
etar judio bar binat ima ray sicar bin judioin quin
wicata binro. Ray bar bin quin, oya bar bin quin,
ira bar bin quin wicata binro. 28 Ray bahcay cu bah
cur car, sécuajaqueyin at icar caba chaquir car, asa
ba quin tiw Espafia cajc cut benro. 29 Asa ba quin
cucayat, as cuitar chaw cuar Jesucristoat ba ohbac
chacayqueyra. Ba caba obir yajcayqueyra.

30 Rabinu, ajat Cara Jesucristo chihtd cuitar ba
quin wacaro. Sir Ajcan Camuran Ey chihta cut ba
rahrarahra sehndac etar ba quin wacaro. As cuitar
Sir ojcor conwi. Ajat ey ojcor conar eyta, baat
cat eyta conwi. 31Judea cajc cut Sir tamo séhwati
bin at cahmar Sirat as siwayta acu conwi. Ajat ray
béquican Jerusalén uwat ahni cacayta acu Sir ojcor
conwi. 32 Eyta conyat, Sir chihtd cuitar asa ba quin
ahni cuwayqueyra. Isa rahra rahra Sir chihta tan
wan tewdyqueyra. 33 Ajat ba cuitar Sir ojcor conro.
Sira is urd ohbac chaquibro. Sira ba owar rehcayta
acu conro. Ameén.

16

Saludos personales
1 Ajat ba quin Jesus chiwa ajca Febe ojcor wac-
aro. Eya ur ay biro. Eya Cencrea pueblo cuitar
chauwicuano. Eya Jesus chiwa yehnjdquinro. 2 Ey
quin tan wan ténawi. Jesus chiwa quin bitara
tenatatara, ey quino eyta ténawi. Eyatan quir bin

cuitar cat, as cuitar cat bitara utara ay yajacro. Eyta
Cudcayat ey cuitar bitara yajcatatara eyta yajwi.

3 Ajat Priscila tamo, Aquila tamo sehwac wac
ayro. Eyinat as cuitar Jesucristo chihta cat ehcu-
jacro. 4 Eyin as siway yinir cat sdcata yajacro.
Sdcata yajac cuar as siujacro. Eyta siujac etar ajat
eyin quin “oquéy,” wacaro. Sir uw judio bar binat
cat eyin quin “oquéy” wacaro. Eyin bahnaquinat
eyta wacaro. 5 Priscilain, Aquilain usar Jesus chiwa
Seécuaquin tamo cat ajat eyin tamo sehwac wac
ayro. Epeneto tamo cat sehwac wac ayro. Asia
cajc cut uw sicar bin eyan récaji Jesucristo chiwa
yinjacro. 6 Maria tamo cat sehwac wac ayro.
Eyat ba acu canaran cuit yajacro. 7 Androénicoin
tamo cat, Juniasin tamo cat sehwac wac ayro.
Eyinan as cahujinro. Asi jor cdrcel icar tunjac
binro. Ajat anto chihta cati cuat €yinat cahmor
Cdjaquinro. Sir uw carinat sihwat, eyin urd ayan
cuitro. 8 Amplias tamo cat sehwac wac ayro. Sir
chihtd cuitar, ajat eyan ajca ji chécaro. 9 Urbano
tamo cat, Estaquis tamo cat sehwac wac ayro.
Estaquis eya ajat to iwoquinro. Urbano eya as
cuitar Jesucristo chihtd ehcuquibro. 10 Apeles tamo
cat sehwac wac ayro. Eya Jesucristo chihta ques
ruhwuyat, wdcati tan Ujacro. Aristobuloin tamo cat
sehwac wac ayro. 11 Herodién tamo cat sehwac
wac ayro. Ey as cahujinro. Narcisoin owdr bin
biyinan Jesucristo chiwatara, eyin tamo cat sehwac
wac ayro. 12 Trifenin tamo cat, Trifosin tamo cat
sehwac wac ayro. Chaunin éyinat Jesucristo acu
is cuitar canar yajcaro. Pérsida tamo cat sehwac
wac ayro. Wiw eya as acu ura ay tan ay biro.

Eyat Jesucristo acu canaran cuit yajacro. 13 Rufo
tamo cat ey ab tamo cat sehwac wac ayro. Rufo
eya Jesus chiwa ayan cuit yehnjaquinro. Ey aba as
acu cat abitrd. 14 Asincritoin tamo cat, Flegontein
tamo cat, Hérmesin tamo cat Patrobasin tamo cat,
Hérmasin tamo cat, Sir uw eyin owar itquin tamo
cat sehwac wac ayro. 15 Filoldgoin tamo cat, Juliain
tamo cat, Néreoin tamo cat, Nereo chitin tamo cat,
Olimpasin tamo cat sehwac wac ayro. Eyin owar
itquin Sir uw bahnaquin tamo cat sehwac wac
ayro. 16 Ba rahra rahra tan wan ténawi. Jesu-
cristo chiwa cajcistiy cuitar sécuajaquinat, cajcistiy
cuitar sécuajaquinat, ba tamo sihwac wac ayro.

La advertencia final

17R4binu ajat ba quin uni cuitar wacaro. Biyinat
ba Jesus chiwa wahwun tewictara, biyinat ba quin
Sir chihta waca aya racartara, eyin cahmor yaji
ituwi. Eyin iwoti jawi. 18 Uwa éytainat is Cara
Jesucristo ajca batro. Ey tamo sihwatiro. Cuatimar
chihtd cuitar itic etar turarir yajcaro. Imar chihta
cuitar yajca racar eya yajcaro. Eyinat bachabach
tewa rabar, tewyat tewa rabar urd bow bar bin
cayar yajcaro. Eyta bira eyin iwoti jawi. 19 Uwa
bahnaquinat ititan, baatan Sir chihtd caquir itro.
Eyta cudcayat asan ahniro. Etar acsar ay bi tamo
sihwan ac ura ji rehwi. Cuat ay bar bi tamo
sthwati ac behmar cayar yajti ac urd ji chawi.
20Ur4 ji chacayat Sir imat ba cuitar Satandas burbar
yajcayqueyra. Ajat ba cuitar Sir ojcor conro. Is
Cara Jesucristoat ba sehnac chéacayta acu conro. Ba
ohbac itayta acu conro.

21Timoteo as owar Sir chihta ehcuquibat ba tamo
sehwac wac ayro. Lucioinat cat, JasOninat cat,
Sosipaterinat cat ba tamo sehwac wac ayro. Eyinan
as cahujinro.

22 As Tércioat Pablo chjhtd cuitar carit uch cuih-
suro. Ajat cat ba tamo séhwaro.

23-24 Gayoat cat ba tamo sehwac wac ayro. Gayo
eyatis acu Jesus chiwa owdr bin acu ubach wicaro.
Erastoat cat, Cudrtoat cat ba tamo sehwac wac
ayro. Erasto eyat pueblo ray obir yajquibro.

Alabanza final

25 Etan ajat Sir quin “oquéy,” wacaro. Sirat ba
uran to wicaro. Ajat Jesucristo chihtd ehcwayat,
eyta wicaro. Chihtd eyan anto ehcuti bi awan
ehcwdy yinjacro. 26 Uwat récaji ehcuti cuat
ahra uw bahnaquinat orac rahcuayta acu ehcway
raujacro. Sirat eyta ehcun ac waquir chajacro. Sir
chihtd ehcuquinat récaji cuihsu bahjac siwir cuitar
eyta ehcway yinjacro. Uwat ey chihta cacayta acu,
Sir tamo sihwayta acu ahra ey ehcway yinjacro.
27 Sir im {stiran urdn cuitro. Ey ojcor uwat ay
wacdtaro. Cabar tinic tacat bur cut suw cut eyta
wacataro. Jesucristo chihta cuitar eyta wacataro.
Amén.

